
 …xɔe se.
Mina míaganɔ tsitre sẽ esime míado gbe ɖa. Mina míabɔbɔ

míaƒe tawo.
2 Mía Fofo Dziƒoʋĩtɔ dzɔdzɔe, esime míele tetem ɖe Ŋuwò fifia le
Aƒetɔ Yesu ƒe Ŋkɔ si su te glo la me la, míedi be míatsɔ kafukafu
ana Wò ɖe nusi Nèwɔ na mí la ta, nusi míaƒe ŋkuwo kpɔ, eye míaƒe
towo se le ŋkeke mlɛ siawo ƒe nuwuwu nudzɔdzɔwo me na xexe sia
me ŋutinya, esime ɣeyiɣi la le bubum ɖe Mavɔmavɔ me, eye míele
Kekeliwo ƒe keklẽwo kpɔm la, míenya be magadidi fũ azɔ vaseɖe
Aƒetɔ Yesu ƒe Vava o.
3 Míabia Wò, Fofo Dziƒoʋĩtɔ, be nàɖo ŋku mía dzi fiẽ sia. Eye ne
vɔɖ̃inyenye aɖe le mía me la, ɖee ɖa, Aƒetɔ, fiẽ sia, bena míate ŋu
adze le Ŋkuwò me ne anye be Nàva le zã sia me. Míele gbe dom ɖa
ɖe dɔlélawo kple hiãtɔwo ta.
4 Míele gbe dom ɖa ɖe Wò Hame la ta, le afii kple le duta siaa, kpe
xexeame ɖo, Viwò siwo le afisiafi le dukɔ ɖesiaɖe me, ale be míanyã
míaƒe awuʋlayawo le Alẽvi la ƒe Ʋu me, aɖo to ase yɔyɔ ma be, “Kpɔ
ɖa, Ŋugbetɔsrɔ̃ la gbɔna. Mido go yi Ɖakpee.” Na be míate ŋui le
ɣemaɣi, Aƒetɔ, to Mawu ƒe amenuveve me, kple to Yesu amesi ŋu
míeɖo ŋu ɖo la ƒe dzedzewo me, be míatutu míaƒe akaɖiwo me eye
ale míazɔ yi ŋgɔ aɖakpe Ŋugbetɔsrɔ̃ la. Tsɔ Aƒetɔ ƒe Nya la fiẽ sia eye
nàtso aʋa na míaƒe dziwo. Ɖe dzimaxɔsewo katã ɖa. Na mí subɔsubɔ
dzeani aɖe. Le Yesu ƒe Ŋkɔ me míebiae. Amen.

Miate ŋu anɔ anyi.
5 Kakaɖedzitɔe la enyo ŋutɔ be míegava afisia…Aƒetɔ ƒe kɔkɔeƒe
sia, fiẽ sia, le subɔsubɔ me. Míewɔ ɣeyiɣi dzeaniwo ŋudɔ etsɔ fiẽ le
dziagbe le…Nɔviŋutsu Groomer gbɔ. Eye meɖo ŋku dzi be míewɔ
ɣeyiɣi dzeaniwo le ƒe si va yi me hã.
6 Míewɔ ɣeyiɣi dzeaniwo, le afisiafi. Ɖeko Aƒetɔ la yra mí le
agbɔsɔsɔ me kaka gbago, tsɔwu alesi mesusu be Awɔe hã. Gake
Eyama yɔ fũ kple nublanuikpɔkpɔ kple domenyono. Ɖeko wònyo be
woadze si Eyama. Alo oa? Eye be mabu eŋu be “Adze Sii, enye Agbe
la.” Anya Eyama, nye Agbe.
7 Azɔ, etsɔ si gbɔna zãme la, míanɔ anyigbe le Central Avenue
ƒe Ƒuƒoƒe me, mexɔe se be nenema woyɔnɛ. Nɔviŋutsu Fuller, nye
nɔviŋutsu nyuie bubu aɖe. Eye mesusu be hame gãa ɖe wònye

le afima. Ke míele mɔ kpɔm be ɖewohĩ míate ŋu awɔ gbe—
gbedoɖameta fli, ne esɔe na Nɔviŋutsu Fuller. Eyata míe…
8 Eye emegbe, le—le ŋufɔke ŋdi la, ele be míanɔ, mexɔe se be,
woyɔe be Apostoliko Hame si le Phoenix afii la me. Ke ɖeko nyemeɖo
ŋku dzi, amesi enye kplɔla la o, nɔviŋutsu ma. Ɖe menɔ afima ƒe si va
yi mea? [Nɔviŋutsu aɖe gblɔ be, “O. Ƒe yeyea mee, le Mexico hamea
me, Nɔviŋutsu Branham.”—Tala.]
9 Emegbe Kwasiɖagbe fiẽ la le mía Nɔviŋutsu lɔlɔã gbɔ le Outlaw ƒe
hamea me le afii, Yesu ƒe Ŋkɔ Hame la. Ke mɔkpɔkpɔ gã le asinye, nye
kple nye ƒomea, be míayi ɖe afima ase hadzidzi nyui mawo ƒe ɖewo.
10 Edze be Billy Paul nanya, eƒe ɖesiaɖe, ɖe tame. Míeƒo ha ma be,
Meyina Dzi, Dzi, vaseɖe, le nyateƒe me la, nua katã dzi ƒlɔ, le nyaƒoka
la dzi. Eya ladze eƒoƒo le dɔwɔƒea, ke le ŋkekea ƒe ga sia game ne meyi
ɖe afima, meka ɣekaɣie o la, enɔa eƒoƒo dzi be, “Dzi, dzi, dzi.” Enye
nane loo! Míeƒoe kaka glo, eye esusɔ vie nuléle la natutu ɖa.
11 Minyaa, meɖo seselelãme aɖe ƒomevi fiẽ sia, bena, nye gbeme xe
vie, mesusu be, “Míatɔwo, ne ɖe mate ŋu akpɔ amea ɖe, si aƒo nu ɖe
nunye la,” ke eva me be mekpɔ afisia eye mekpɔ Jack Moore. Ɖeko
wòsɔ ɖe nu tututu. Gbeɖe la nyeme…Oo, mexɔe se be ema anye nu
nyui aɖe ŋutɔ, Nɔviŋutsu Jack. [Nɔviŋutsu Jack Moore ƒo nu—Tala.]
Azɔ mise nya ma ɖa.
12 Eye mexɔe se be mekpɔ Nɔviŋutsu Roy Borders hã, nɔ anyi ɖe
afisia. Ɛ,̃ amegã. Nɔviŋutsu Noel Jones nɔ anyi ɖe afisia. Oo, míatɔwo!
Ɖeko mí katã míele, afisiafi le teƒe sia. Mesusu be esia anye ɣeyiɣi
aɖe, ɖewomahĩ, si magbɔ ɖe me vie, minyae, ke be míakpɔ amea
ɖewo le ame nyui siawo dome woatsi tre ɖe afisia aƒo nu ɖe nunye
esi nye gbeme xe la ta, minyae. Nɔviŋutsu Jack gblɔ be, “Aƒetɔ mele
ɖeɖefia ma me o.” Enyo, ɖeɖi te ŋunye hafi meva. Eye me—eye le
mɔa katã dzi la, ɖeɖi gate ŋunye vie.
13 Eye mekpɔ amewo le tsitre ɖe afima, kple alesi wòle be woanɔ
tsitre la, ke enye dzidzɔ aɖe ƒomevi nam be metsi tre kpliwo. Azɔ,
Aƒetɔ la nayra mi.
14 Ke míele mɔ kpɔm na takpekpe bubu siawo siwo gbɔna la. Eye
emegbe kwasiɖa si gbɔna la anɔ Pentekoste Ƒuƒoƒeawo me, eye ayi
dzi. Ke míawu nu, Kuɖagbe si gbɔna zãme, le 11 lia dzi kple Garfield.
Ɖeko nyemate ŋu aɖo ŋku wo katã dzi le susu me o. Le, mexɔe se be,
Mawu ƒe Ƒuƒoƒe Gbãtɔ si le dua me. Eye—eye emegbe takpekpegã la
adze egɔme le Ramada.
15 Ke azɔ kplɔɖ̃oɖo aɖe anɔ anyi na Asitsalawo le—le Arizona ƒe
dua me: Tucson.

16 Ke ele me be, mí katã míenya bena Phoenix kple teƒe siawo la,
wonye dua ƒe kɔtowo ko. Ke esɔ gbe. Emae nye teƒe vevietɔa. Afimae
nye denye, minyae, eyata, ke ale, le toa dzi. Eye ale esia la, ɖeko,
wònye dua kɔtowo ko, nukaŋutie, enye nu nyuia ɖe be woaxɔ mi
katã abe aƒelikawo, eyata…
17 Mexɔ se be Nɔviŋutsu Rasmusson, gblɔ nane, gbeɖeka zãme
nenema, le takpekpea ɖe me, ke, oo, míatɔwo, esusɔ vie takpekpea
nakaka. Mexɔe se be Houston ye—ye míenɔ. Eye wònye Ramsar. Eyae
nye amea. Egblɔ be, le zã si me Aƒetɔ ƒe Dɔla ɖi va la, amewo ɖe fotoe,
ke ebe, “Mi amesiwo katã le afisia tso—tso Dallas la,” ebe, “míenya be
ema nye Houston dua ƒe kɔtowo ko.” Ke, oo, míatɔwo! Texas mete ŋu
do dzi tsɔe, sigbe alesi mi Arizona tɔwo miete ŋui o. Eyata ɖoɖoezizi
gãa ɖe xɔ takpekpe la.
18 Enyo, Enyo kakaka. Ke azɔ mesusu be míatrɔ ɖe Ŋɔŋlɔawo ŋu
le afisia, eye ɖeko mana ɖaseɖiɖi via ɖe hena ɣeyiɣia ɖe. Ɖe ema
matrɔ nua vie ɖeƒomevie oa? Meƒo nua dzi sesiẽ ŋutɔ be ŋu gɔ̃ le
kpeyem be makpɔ mia ŋku me. Ke ɖewohĩ mana gbɔɖeme via ɖe mi,
ana ɖaseɖiɖi aɖe kuɖe mía Aƒetɔ ƒe dɔmenyonyo la ŋu.
19 Mina míakpɔ teƒe aɖe le Yohanes Kɔkɔe me, ta 16 lia le Yohanes
Kɔkɔe me. Eye 16:12 le gbɔnye. Medi be maxlẽ nu le—le teƒe ma le
Yohanes Kɔkɔe ƒe Nyanyuie la me. Melɔña Nya la xexlẽ, elabena Nya
lae na bena míenya be enye Nyateƒe. Adze egɔme kple kpukpui 12
lia, eye miɖo to nyuie azɔ, elabena medi be mana ɖaseɖiɖi aɖe.
20 Ke ale la míadze agbagba be míage ɖe eme kaba vie. Menɔ mia
lém ɖi didi akpa. Ke etsɔ si gbɔna zãme la, nukaŋutie, míatsi anyi
ɖedzi gaƒoƒo afã. Ke ema awɔe wòazu ga ɖeka lɔƒo, alo oa?

Eyata, eyata, esia le egɔme dzem kple kpukpui 12 lia:
Nya geɖewo gale asinye be Magblɔ na mi, gake miele eŋute

ge atsɔe fifia o.
Ke ne eya si nye, nyateƒe Gbɔgbɔ la, va la, akplɔ mi ayi ɖe

nyateƒe blibo la katã me: elabena maƒo nu le ye ŋutɔ ɖokui si o;
ke boŋ nusianu si ke wòase la eya wòagblɔ: eye wòagblɔ nusiwo
gbɔna la afia mi.
Eya azɔ akɔ ŋutinye: elabena aɖe atso tɔnye me, eye wòagblɔe

afia mi.
Nusianu…si le Fofo la si la tɔnyee: eyaŋuti megblɔ bena aɖe

atso tɔnye me, eye wòagblɔe afia mi.
21 Minyaa, tɔxɛ la, etsɔ si va yi fiẽ la, míekpɔ kpɔɖeŋu aɖe le numa
ŋu. Azɔ, esi míenye Nyanyui Blibo tɔwo la, míexɔ Gbɔgbɔ Kɔkɔe ƒe
dɔwɔwɔwo katã dzi se. Ke azɔ, mɔ ma dzi koe míate ŋu anye Nyanyui

Blibo tɔwo le, eyae nye be míaxɔ Nyanyui Bliboa dzi se, nusiwo katã
Aƒetɔ la ŋlɔ. Eye mexɔe se be míenye, le mía ɖokui si, míenye naneke
o. Ɖeko míele abe…
22 Abe alesi megblɔ na Nɔviŋutsu Carl, etsɔ si va yi, esi mekpɔ ati ma
la, mebena, “Menye deti nyakpɔ aɖee ma oa? Gake, ye katã megbe
la, menye naneke wu volkano ƒe dzowɔ sɔŋ. Ye katã ko wònye.” Eye
megblɔ be, “Esia to vovo tso yevuviti gbɔ sã. Enyo, nukae nye yevuviti
la? Volkano ƒe dzowɔ sɔŋ, si me agbe aɖe le.” Eye megblɔ be, “Le
nua katã megbe la, nuka nyea menye eye nuka wò nènye? Volkano
ƒe dzowɔ, ye ma pɛpɛpɛ, woɖe tso anyigba me; anyigba ƒe ʋuʋudedi
me, si me agbe aɖe le.”
23 Gake agbe ɖesiaɖe la Agbe-nala gã lae doe, ke Enya alesi kple
nusi tututu wòawɔ. Eye nusianu si Wòda ɖe anyigba dzi le afisia
li na Eƒe ŋutikɔkɔe. Ɣletiviwo li na Eƒe ŋutikɔkɔe. Yaƒoƒo li na Eƒe
ŋutikɔkɔe. Seƒoƒowo li na Eƒe ŋutikɔkɔe. Ke míawoe nye Eƒe ŋutikɔkɔe
ƒe taƒotɔ la.
24 Gake edze abe nusianu ɖoa to Eyama negbe amegbetɔ ko. Ɖeko
wòwɔ abe amegbetɔ la…Eƒe ɣeyiɣi la le nenema, elabena eya ɖeka
koe nye nusi ge. Nu bubu ɖesiaɖe le eƒe nɔnɔme gɔmedzetɔa me.
Gake, ame ge. Eyaŋuti, Mawu le avu wɔm kplii, be wòawɔ nu nyui,
eye wòaɖo to.
25 Ke Mawu ƒe kuxi gãtɔwo dometɔ ɖeka, le ƒeawo katã me, esi
hamea ƒe ŋutinya le yiyim la, enye be wòakpɔ amea ɖe si Wòate ŋu
alé ɖe Eƒe kpɔkplɔ te keŋkeŋ. Ehiã ame ɖeka hɔ.̃ Ame ɖeka ko wòzãna
le ɣeyiɣi ɖeka me. Míesrɔ̃ esia zã siwo va yi laa la me: ame ɖeka ko,
menye ame hatsotso aɖe o. Ame ɖeka ko dim wòle. Ema katã ko
Wòhiã. Elabena, ame eve la susu vovovo eve anɔ wo si. Ame ɖeka pɛ
ko wòwɔ, ale be to ame ɖeka ma me la wòaɖɔli Eɖokui. Gbeɖe kpɔ
Mewɔe ɖe bubu wu ema o. Mikpɔea?
26 Azɔ, Ame ɖeka le Esi egbe, eye Ame ma enye Amesi ŋu míexlẽ
nu kuɖo fifi laa: Gbɔgbɔ Kɔkɔe la. Eyae nye Amesi Mawu dɔ ɖa, Yesu
Kristo ƒe Gbɔgbɔ si wodɔ ɖa ɖe anyigba dzi, Mawu ƒe Gbɔgbɔ la, be
wòaɖe Kristo ɖe go eye wòaɖe gbe ƒãe le Eƒe Hamea me, mikpɔea,
ale ko be wòayi edzi kple Kristo ƒe Agbe le Hamea me.
27 Azɔ, enye nu dzeani ŋutɔ, ke—ke gake hã eganye nu gblɔe ŋutɔ,
nenye be míatɔ te abu eŋu. Míehlɔña, míedzona nyanyãnya, míe—
míevɔña, míeɖoa dziɖeleameƒowo kple ɖikekewo me, tame bubu sɔŋ.
“Enyo, ɖe mahlɔ̃ age ɖe…?” Menye nenema o. Nua koe nye asiɖeɖe
le ame ɖokui ŋu, mikpɔea, ade dzesie be yemenye naneke o, eye nàɖe
asi le Eyama ŋu wòaɖu dziwò keŋkeŋ, aɖu wò susu dzi, ayi dzi.

28 Azɔ, menye ɖe medi be magblɔ be woazɔ yi Kristo gbɔ kple—kple
susu ƒu—ƒuƒlu o. Menye eyae medi be magblɔ o. Nàva Egbɔ ànɔ wò
susu me nyuie, kpakple le—le—le dzimetɔtrɔ ƒe susu, kple ɖokuibɔbɔ
me. Eye ekema nàgblɔ be, “Aƒetɔ Yesu, nyee nye si. Azɔ, woŋlɔ ɖe Wò
Nya me le afii, bena ‘nu geɖewo gale Asiwò nàgblɔ na nusrɔl̃awo.’
Ègblɔ be, ‘Womele eŋute ge atsɔ wo fifia o.’” Eye ɖewomahĩ nenema
míaƒe nya le egbe, míele eŋute ge ase wo me o.
29 Mawu ate ŋu afɔ nu suea ɖe ɖe tsitre si ato vovo, eye blibotɔe la
míagbe nu le egbɔ. Le teƒe be míadzro Ŋɔŋlɔawo me akpɔ be ele teƒe
loo alo mele teƒe o hã la, ɖeko míetsɔa nua ƒua gbe bla be, “Naneke
meku ɖe numa ŋu o.” Ele na mí be míadzro nusiawo me, akpɔ be
ɖe wole teƒe loo alo mele teƒe oa. Ke miɖo ŋku dzi be, ne womele
teƒe o la, wole kuku ge mlɔeba, elabena Yesu gblɔ bena, “Ati sia ati
si Fofonye si le Dziƒo medo o la woahoe.”
30 Gake mexɔe se be Gamaliel ye nye amesi wɔ nyameʋuʋu gã ma
ɣemaɣi, “Ne esia tso Mawu gbɔ la, míedi be woakpɔ mí be míetsi tre
ɖe Eŋu o. Ke—ke ne metso Mawu gbɔ o la, mava zu naneke tsã o.”
Eyata, midzro eme eye miabu eŋu.
31 Ke azɔ, Egblɔ le eme afii be, “Ke ne Eya, si nye Gbɔgbɔ
Kɔkɔe, va la.”
32 Azɔ, amea ɖe gblɔ, ɣeaɖeɣi va yi wònye, enɔ nu ƒom, gblɔ bena,
“Ne woagblɔe la Gbɔgbɔ Kɔkɔe nye wò tagomesusu ko. Miesusui
nenema.” Ema tsɔ Gbɔgbɔ Kɔkɔe wɔ susu aɖe.
33 Gake Biblia gblɔ be, “Ne Eya…” Eye “Eya” nye ŋkɔteƒenɔnya.
Mikpɔea? Mikpɔea? “Ne Eya,” Ame la, Gbɔgbɔ Kɔkɔe, Mawu, “va la,
Aɖe nusiawo, si Megblɔ na mi la afia mi.”
34 Ekema, mikpɔea, mɔnu bubua ɖeke meli be woanya nusi nye
Nyateƒe la o. Negbe to…Màte ŋu axɔe to hehexɔxɔ me, to bibliasuku
ƒe numetotowo me o. Negbe to Gbɔgbɔ Kɔkɔe xɔxɔ me ko nàte ŋu axɔe
le. Eyae nye Amesi wodɔ ɖa be Wòaɖee afia.

Azɔ, emegbe, Egagblɔ hã bena, “Eye Wòagblɔ nusiwo ava va la
afia mi.”
35 Azɔ, Hebritɔwo, ta 1 tɔ, gblɔ bena, “Mawu le blemaŋɔliwo to
nɔnɔme vovovowo me ƒo nu na fofoawo to nyagblɔɖilawo dzi, ke
le ŋkeke mamlea sia me to Ye ŋutɔ Via, Kristo Yesu me.” Mikpɔea?
Gbɔgbɔ Kɔkɔe lae le nua xɔm zu etɔ, alo le Hamea xɔm zu etɔ, be
wòawɔ Kristo ŋudɔ le Hamea me. Ekema, èzu abe alesi Wòle ene. Eya
hã azu abe alesi nèle ene, ekema nàte azu abe alesi Wòle. Mikpɔea?
Etrɔ zu wò, bene wò nàte ŋu atrɔ zu Eyama. Ema la, kpe—kpe wu
gɔmesese. Mɔnua ɖeke meli woaɖe egɔme, eye woadoe kpɔ o. Ɖeko
nàxɔe. Egblɔ esia, ke nya ma vɔ. Gblɔ ko be ele teƒe, nàxɔ edzi ase.

36 Azɔ, abe sɔhɛ Kristotɔ ene la, menɔ nya sia gblɔm kokoko. Dzi
dzɔm be Mawu ɖo asi dzinye hafi hamea va wɔe. Asesẽ be woagblɔ
nusi mava zu. Gake me—meda akpe ɖe amekpɔkplɔ la ta eye Gbɔgbɔ
Kɔkɔe ƒe gododo ame la ŋutɔ hã wɔ dɔ ɖe nye agbe dzi, hafi meva
tsɔ ɖokuinye nɛ gɔ̃ hã. Elabena, esi menye ŋutsuvi sue la, menya be
Nane li. Eƒo nu nam, eye meƒo nu Kplii. Eɖo eŋuti nam. Eye meva nɔ
dzesi demee bena nusi Wògblɔ nam, esi menye ŋutsuvi sue la, bena
nuawo va dze eme vava nenema tututu abe alesi Wògblɔ be woava
me. Eyata menya be ele be wòanye nyateƒe.
37 Azɔ, meva zu ametsitsi azɔ. Ke nye—nyemekpɔe kpɔ zi ɖeka pɛ
hã…Eye mate ŋu ayɔ xexeame be—be mitɔ te, ne miabia wo se. “Mitɔ
asi nu ɖeka si Wògblɔ nam, si nye ALE AƑETƆ GBLƆ ESI, le Aƒetɔ la
ƒe Ŋkɔ dzi, esi menye nyateƒe kple anukwarenya o, eye wòva me o,
le nu akpe akpe nanewo dome.” Nukae nye…
38 Nukaŋuti mele nya sia gblɔm ɖo? Mikpɔea, medae ɖi be mí katã
míenye volkano ƒe ʋuʋudedi. Gake ŋugbedodo wònye le Mawu ƒe
Nya me. Eyaŋuti, nyemate ŋu aka ɖe ɖokuinye dzi o. Wò hã màte
ŋu aka ɖe ɖokuiwò dzi o. Gake, mí katã ƒoƒu la, míate ŋu aka ɖe
Nusi ɖua mía dzi la dzi. Gbɔgbɔ Kɔkɔe lae ɖua mía dzi. Ele be míaka
ɖe Eya dzi. Eye ne míetsɔ míaƒe kakaɖedzi da ɖe Eya dzi la, ekema
ɖoŋuti la vana.
39 Anye nu maɖota gɔ̃ hã be matee kpɔ a—aku tame nɛ be magblɔ
nanewo na mi nusiwo Gbɔgbɔ Kɔkɔe wɔ le nye ŋutɔ nye agbe
ŋkekewo, si dɔ-̃keŋ la me. Mele egblɔm kpakple Eƒe Biblia si le ʋuʋu
ɖi, Eƒe Nya la. Eye numae Wònye. Enye Nya la.
40 Mikpɔea, Nuku sia—sia le afii la ge ɖe volkano ƒe dzowɔ sia me,
le nɔnɔme aɖe si nye gbɔgbɔme Me me. Mawu va esia me abe Gbɔgbɔ
ene hewɔ dɔ le dzowɔ la me. Ekema, meganye ame ye o. Enye Mawu.
41 Eye ne ɖe mabɔbɔ nɔ anyi, atsɔ ɣeyiɣi aŋlɔ nusiwo mekpɔ Wòwɔ
la, ade agbalẽ volumwo. Ke be masusui kpɔ, nye si xɔ ƒe blaatɔ̃ vɔ
etɔ, le afii, mate ŋu agblɔ le Mawu, Eƒe Hamea, kple Biblia ŋkume,
le amehatsotso sia ŋkume, bena, “Nyemekpɔe Wòda ƒu kpɔ zi ɖeka
hã o; Esɔna ɖe nu pɛpɛpɛ, ɣesiaɣi.”
42 Ke dzaa negbe, nyitsɔ esi meva ɣetoɖoƒe ko. Mieƒo nye nyaƒoka
la, mia dometɔ geɖewo, mesusui nenema be miese eme. Nyemenya
nukae o. Mele lalam. Mele afisia fifia. Nyemenya nukaŋutie o. Ɖeko
mele lalam.
43 Ate ŋu anye nye aƒe-yiyi ƒe game. Nua dze sɔgbɔ nenema. Ne eyae
la, amea ɖe afɔ tsitre le megbenye, si atsɔ Gbedeasi la ayi dzie. Anye
ame saga aɖe, gake atsi tre le esia megbe eye wòatsɔ Gbedeasi la ayi
dzie. Ke miɖo toe. Zi alesi wònye Ŋɔŋlɔe la, minɔ anyi kplii.

44 Nemenye eyae o la, akpa bubu li gbɔna fifia, elabena mexɔe se be
míele agbe le ŋkeke mamleawo me, eye meda akpe be mele agbe le
ŋkeke sia me. Nyemate ŋu atsɔ ŋkeke aɖeke aɖɔli ŋkeke sia o. Esiae
nye ŋkeke dzeanitɔ wu si va anyigba dzi kpɔ. Ŋkeke bubua ɖeke meli
si ate ŋu axɔ ŋkeke sia teƒe o.
45 Oo, nukae Mose, Eliya, Paulo, Silas, xɔse ƒe ame ŋkuta wɔkalẽ
mawo, le ŋkeke siwo va yi me, ne woate ŋu afɔ eye woatsɔ
ŋutinyagbalẽ, ahakpɔ bena nusi tututu ŋu yewogblɔ nya ɖi ɖo la va
me, eye woakpɔ afisi míawo míele azɔ laa? Tsyoo, woalé wo de gaxɔ
me, le gaƒoƒo ɖeka me. Kakaɖedzitɔe. Woanɔ abe gbememewo ene,
anɔ yigbɔ-yigbɔe yim kple du, alesi woate ŋui le mɔwo dzi, anɔ gbeƒã
ɖem Nyanyui la. “Ɣeyiɣi la tu aƒe.” Ale míekpɔ, fiẽ sia, bena Mawu
ƒe ŋutikɔkɔe hiã mí katã tim.
46 Gake madi be magbugbɔ gblɔe ɣeyiɣia ɖe, ɖeƒomevie be makplɔ
hame la da ɖe…
47 Gɔ̃ hã ɖe, ɖe Billy Paul mã gbedoɖameta gbalẽviwo le hamea me
fiẽ sia? Ɖeko megbɔ tso Tucson anɔ minuti ʋeea ɖewo esi. [Amea
ɖe gblɔ be, “Ẽ.”—Tala.] E—emã agbalẽviwo. Azɔ, esia le mɔnu dziŋɔ̃
aɖe nye ge be míatsɔ akplɔ wo vɛ. Míele te ge akpɔ.
48 Azɔ, Nyemele ɣeyiɣi fũ wɔ ge o, ɖeko maɖi ɖase kuɖe
Ŋɔŋlɔ sia ŋu.
49 Bena, Kristo léa Eƒe Nyawo katã me ɖe asi. Ele be wòawɔe. Ele
be wòawɔ nenema. Mikpɔea? Mele be mawɔe o; mate ŋu aku, ate ŋu
awɔ vodadawo. Eya mate ŋu aku o, mate ŋu ada ƒu o. Ele be wòalé
Etɔ me ɖe asi. Mikpɔea? Gake mele nam be malé tɔnye me ɖe asi
o. Mele be nàlé tɔwowo me ɖe asi o. Gake Eya wɔnɛ. Oo, ɖe numa
meda nane ɖe mewò esi Ènya be Eya—Eya le babla madamadae ɖe
Eƒe Nya ŋu o mahã?
50 Ke, emae, kwasiɖa sia me, alesie míeto Biblia me, tsɔ nenem
nyagblɔɖilawo kple tɔgbuigãwo, eye ɣesiaɣi la míefia bena ne hame
la nya tra tso ema gbɔ ko la, Mawu dɔa amea ɖe ɖa hegaʋuʋua amewo
gbugbɔa va Nya la gbɔ ake, agaɖo hame la ɖe fli me. Enɔna nenema
ɖaa. Eyae nye Mawu ƒe ɖoɖo. Etia amewo be woawɔ nenema.
51 Azɔ, ne ɖe Wòtia ɣletiviwo be woaɖe gbeƒã Nyanyui la, anye ne
woawɔe vɔ xoxo. Womele tratra ge le Eƒe lɔlɔñu me akpɔ o. Ne ɖe
Wòtia ɣe be—be wòaɖe gbeƒãe la, alo yawo be—be wòaɖe gbeƒãe la,
womele tratra ge le Eƒe lɔlɔñu me akpɔ o. Mikpɔea?
52 Gake woda mí ɖe lɔlɔñu faa ƒe gɔmeɖoanyi dzi. Míate ŋu awɔ
nu ɖe alesi míedi la nu. Ke susu ma tae míezu taɖui na Eyama ale
gbegbe. Ɣesiaɣi ayi go sia me, ahadi be míatsɔ mía ŋutɔ ƒe mɔwo de
eme, atra le Eƒe mɔwo dzi. Mikpɔea?

53 Eye me—megblɔ doŋgɔ bena, amegbetɔ kafua Mawu atraɖie ɖe
nusi Wòwɔ xoxo la ta. Eye ɖaasi egblɔna nusi wɔ ge Wòala. Ke la,
le ɣeyiɣi ma ke me, metsɔa ɖeke le me na nusi wɔm Wòle la o.
Mikpɔea?
54 Ame agblɔ be, “Oo, Mawu ʋu Ƒu Dzĩ la. Ɛ.̃ Ŋutikɔkɔe na Mawu!
Ele teƒe.” “Ɛ,̃ Yesu agatrɔ va ake. Aleluya! Ele teƒe.” Ke, be woaƒo nu
tso Eŋu egbe la? “Ah, eya nye ŋkeke bubu tɔ.” Mikpɔea? Mikpɔea?
Ɣesiaɣi la nusi Wòwɔ va yi, nusi wɔ ge Wòala, ke metsɔa ɖeke le me
na nusi wɔm Wòle o.
55 Nɔnɔme mawo ke Yesu Kristo kpɔ esime Wòva anyigba dzi.
Nenema tututu. Mawu do nusi Wòwɔ la ŋugbe. Ke Eyae esi, le tsitre
ɖe woƒe ŋku me, ke womedze Sii o. “Eva xexea me, ke Eyae wɔ xexea,
gake xexeame medze Sii o.” Ele teƒe.
56 “Ke ame alesinu Xɔe la, woawo Wòna ŋusẽe be woazu Mawu
viwo.” Akpa mae nye dzeanitɔ la.
57 Enye ɣeyiɣi aɖe va yi, ŋutega suea ɖe wònye medi be magblɔ
na mi. Ke nyemenya ne mebɔe kpɔ tsã o, ɖewohĩ na ame ɖekaɖeka
aɖewo ko le afiaɖe. Ke eva me be me—mebu nye ame veviwo dometɔ
ɖeka, le anyigba dzi, danye.
58 Ke me—melɔã danye. Alesie mekpɔnɛ wòadzo le kplɔ̃ ŋu, wònye
ɖe míeda he kakaka, naneke meli míaɖu o! Ke eya la…Ne papa he
abolo vɛ, tso teƒe si wòyina ɖakplɔa fiase me le, alo nane, eye—eye
wokɔa kɔfi ɖe edzi, akɔ sukli ɖe etame. Ke danye wɔna abe ɖee dɔ
mele ewum o ene, bene mí ɖeviawo míate ŋu akpɔ nane aɖu. Oo,
nye—nyemate ŋu aŋlɔ be ema o. Mikpɔea? Eye zi geɖe la ekɔam,
kple nusiwo wòwɔ nam la. Ke, minyaa, ɖeko Mawu yɔ—yɔ fũ kple
nublanuikpɔkpɔ ale gbegbe. Esea numawo katã gɔme, ne ehiã be
Wòatsɔ wo. Ke me—melɔ̃ Eyama ɖe esia ta.
59 Evaa me kokoko, be, hafi amea ɖe naku le nye ƒomea me la,
mekpɔnɛ hafi wòdzona, le ŋutega me.
60 Mekpɔ nɔvinyeŋutsu, esi mexɔ abe ƒe wuienyi, wuiasieke ko.
Mekpɔe hafi wòdzo. Nyemenye Kristotɔ gɔ̃ hã o, gake mekpɔ ŋutega
dze le ŋgɔnye, hekpɔ nɔvinyeŋutsu wòdzo.

Mekpɔ fofonye esime wòdzo.
61 Howard, mia dometɔ geɖewo miaɖo ŋku Howard dzi. “Howard,”
mieɖo ŋkui be, ƒe eve hafi wòava dzɔ la, megblɔ be, “Howard, mekpɔ
be wode dzesi wò teƒe la. Wòe akplɔe ɖo.” Megblɔ be, “Dzra ɖo,
nɔviŋutsu, elabena wòe le dzodzo ge ɖe eyome.” Eye wòdzra ɖo, eva
me nenema pɛpɛpɛ. Eye emegbe, afii eteƒe medidi o…

62 Azɔ, mekpɔ mɔ be esia meɖi busubɔbɔ o, gake, be mafia ale—
alesi Mawu fia beléle ɖetsɔléme ta ko. Mawu tsɔa ɖe le me ɣesiaɣi
na nu suewo, nenema ke na nu gãwo hã. Medi be magblɔ esia
ɖe mawunyagblɔla siawo ƒe viɖe ta. Ema ate ŋu anye…Ke metsɔ
ɖokuinye hã de eme.
63 Azɔ, míedina be, ame ɖesiaɖe, le didim be yeanye Billy Graham
aɖe, gake míe…Eye mía dometɔ ɖesiaɖe dina be yeanye Oral Roberts
aɖe. Gake, míawo, míenye Billy Graham alo Oral Roberts o. Míenye
Mawu ƒe subɔla siwo le agblea me le afisi Wòda mí ɖo. Mikpɔea?
Meka alesi wòle sue, alesi wòlolo o la, nu ɖeka ko wònye le Mawu
ŋku me, nu ɖeka ma ko wònye ɖaa, be ame nawɔ nu ɖe eteƒe le afisi
nèle. Ɣesiaɣi la, nu dzeani wònye be ame nadze Aƒetɔ yome.
64 Madi boŋ be maɖe…alo mayi ɖaxɔ hame aɖe si me ame blaatɔ̃ le,
le Mawu ƒe lɔlɔñu me, tsɔwu be mayi ɖaxɔ ame akpe atɔ̃ le Mawu ƒe
lɔlɔñu godo. Kakaɖedzitɔe. Mawu ate ŋu awɔ nu geɖe, le gaƒoƒo ɖeka
me, kple amesi le Eƒe lɔlɔñu me, wu nusi Wòate ŋu awɔ le ƒe blaatɔ̃ me
kple amesi le Eƒe lɔlɔñu godo. Mikpɔea? Eya anɔ nu klim anɔ mumum
sagasaga, sigbe tu dam wole le viviti me ene. Gake ne ame aɖe le
Mawu ƒe lɔlɔñu me vavã, henya eƒe yɔyɔ la, edze be wòanɔ afima.

Ke azɔ, ŋutegawo, alesie Aƒetɔ Mawu wɔa dɔ kpli wo la. Me…
65 “Ne Eya, Gbɔgbɔ Kɔkɔe va la, Aɖe nusiawo si Megblɔ na mi la afia
mi.” Azɔ, mehiã agbagbadzedze be woase egɔme, to mɔ bubu dzi o.
Eyamae nye Eŋlɔla. Enya nusi Wòŋlɔ la godoo. Mikpɔea? Biblia gblɔ
be Eyamae Ŋlɔe. “Gɔ̃ hã blematɔ siwo Gbɔgbɔ Kɔkɔe ʋãnyae, ŋlɔ Nya
la.” Ke ne Gbɔgbɔ Kɔkɔe la enye Nya la Ŋlɔla la, kakaɖedzitɔe Enya
alesi woaɖe Egɔme nyuie hã tsɔwu mí. Mina Eyama natsɔ gɔmeɖeɖe
la Nɛ. Ke minya alesie, alesi Wòɖea Egɔmea? Azɔ, migada nusia ƒu
nenye be miegbɔna ɖe dɔyɔyɔ subɔsubɔ me o. Kpɔ ɖa. Migada esia ƒu
o. Aleke Wòɖea Egɔmee? To esia me, to kpeɖoɖo Edzi me, mikpɔea,
Awɔe nene.
66 Eyae nye nusi Yesu gblɔ. “Midzro Ŋɔŋlɔawo me. Le wo me la
miebuna be miekpɔ Agbe Mavɔ; ke Woawoe nye Nusiwo le Amesi
Menye la gblɔm fia. Woawoe nye Esiwo le nu ƒom tso Ŋunye. Ke
amekae abu Fɔm? Amekae atso Nunye le nuvɔ̃ ŋuti?” Nuvɔ̃ enye
“dzimaxɔse.” “Ne nyemele dɔ siwo woŋlɔ ɖi le Ŋunye la wɔm o la,
ekema migaxɔ Dzinye se o. Gake ne mele dɔawo wɔm, eye miexɔ
Dzinye se o la, ekema mixɔ dɔwɔwɔawo dzi se, elabena Nya la—la ƒo
nu tso eŋu.” Mikpɔea? Ema nye nunya gblɔe, tsɛ aɖe ko.

Azɔ, Mawu, “Nunanawo kple yɔyɔwo li dzimetɔtrɔ manɔmee.”
Míenya be Biblia gblɔ nenema. Wowɔnɛ.

67 Kloe la, anɔ abe ƒe eve ene fifia. Menɔ…Menɔ a—aƒe me gbeɖeka
ŋdi, hebɔbɔ nɔ anyi ɖe zikpui dzi. Azɔ, esia dze nu saga ŋutɔ, bena
Mawu natsɔ lã aɖe de eme. Sigbe alesi nɔviŋutsu lɔlɔã ɖe, kuɖe Dziƒo
ƒe ŋutega ma ŋu, le kɔkɔ-yie sue ma si va me nam la ŋu; Mexɔe se
be megblɔe na mi, zi ɖeka kpɔ, alo le takpekpe aɖe me. Eŋlɔ agbalẽ
nam nyitsɔ aɖe, gblɔ bena…Asitsalawo ƒe Gbe ye ɖee toe. Egblɔ be,
“Enye…wò ŋutega la sɔ gbe, Nɔviŋutsu Branham, wò kɔkɔyie la.
Gake, ɖo to, esia sɔ gbe vaseɖe esi egblɔ be yeƒe sɔ, si yedona tsã la,
va hetsɔ eƒe ta ɖo yeƒe abɔta.” Egblɔ be, “Sɔ mele Dziƒo o, Nɔviŋutsu
Branham. Amegbetɔwoe wowɔ Dziƒo na, menye na sɔwo o.” Enyo,
mesusu be…
68 Enyo, enuenu la, miakpɔ amea ɖe nenema, ele be nàɖe nu
ɖesiaɖe gɔme, ɖeko wole agbagba dzem be yewoati ɖe nane ŋu.
Mikpɔea? Màte ŋu aɖe Mawu gɔme o, alekekee hã. Ɖe nàxɔ Edzi se.
69 Gake ɖewo afa akɔ nɛ. Megblɔ be, “Nɔviŋutsu, nyemegblɔ kpɔ be
meyi Dziƒo o. Le ŋutega la me la, mebia Yesu ta se, eye wogblɔ nam
be Egale tame na afisia. Menɔ afiaɖe abe Paradiso ene. Ke, ɖewohĩ
ema akpe ɖe ŋuwò, Biblia gblɔ, le Nyaɖeɖefia ƒe Agbalẽ me, bena,
‘Yesu tso dziƒowo ƒe Dziƒowo gbɔna, le sɔ ɣi dzi. Eye Dziƒo ʋakɔwo
katã le Eyome, le sɔ ɣiwo dzi.’ Ekema ele be sɔ aɖewo nanɔ Dziƒowo
ƒe dziƒo le afima.”
70 Mawu tsɔa ɖe le me na nu ɖesiaɖe. Etsɔa ɖe le me na nu sue siwo
miewɔna, alo nu gã siwo miewɔna. Etsɔa ɖe le me na alesi èléa be
na wò alẽha sue lae, alo wò ame kemea alesi èléa be na wò alẽha gã
lae. Etsɔa ɖe le me.
71 Ɣeaɖeɣi va yi la, nɔvinyeŋutsu nyui, xɔŋkɔ aɖe, míenɔ afiaɖe
nɔ—nɔ…akpa ɖem. Ɖeko megbɔ, tso takpekpewo me, henɔ ɖiɖim ɖe
me. Míetsɔ abɔbɔwo nɔ ƒu dam, eye míelé akpa nyakpɔwo sɔgbɔ. Ke le
zã ma me la míezã míaƒe ƒuwo ŋutɔ, eye ƒunulã vɔ le mía si. Ɣetrɔgbɔ
esi zã yina dodo ge la, meyi ɖalé dzemekpɛ suewo, nenem akpa sue
tukuiwo. Màte ŋu…Nàte ŋu aɖu woƒe gãtɔwo, gake esiawo ya nye
akpa suesuewo ƒunulã ko. Ke menɔ ƒu la dam, avlui ɖoɖa, henɔ wo
lém, nɔ wo tsɔm de tɔkpo me.
72 Eye Nane va dzinye, esime menɔ anyi ɖe tɔdziʋu sia dzi. Ŋutsuvi
sia nye Yehowa Ɖasefo, eye nɔviaŋutsu kpɔ ɖeɖe eteƒe medidi o eye
wòxɔ Gbɔgbɔ Kɔkɔe, eye ale ŋutsuvi eveawo nɔ anyi kpli mí. Eye esi
menɔ akpa siawo lém la, mí katã, Nane va dzinye. Eye megblɔ be,
“Minyaa, agbe suea ɖe le tsitre tsi ge, si anɔ sigbe lã suea ɖe ene.”
Enyo, lã sue aɖe.
73 Azɔ, mia dometɔ geɖewo mieɖo ŋku Nya la ƒe gododo dzi, si
gblɔ be, “Ava me be ŋutsuvi suea ɖe afɔ tso amekukuwo dome, si ke

ʋu aƒo.” Nɔviŋutsu Jack Moore le afisia fiẽ sia kplim, enɔ Finlande
afima hafi nua dzɔ. Mikpɔea? Ame geɖewo le mia dome afisia ɖo ŋku
edzi be menɔ egblɔm le afisia, mikpɔea, megblɔ na mi be miaŋlɔe ɖe
agbalẽ me. Mide dzesi.
74 Eye Nɔviŋutsu Wood trɔ, Nɔviŋutsu Banks Wood, amesi viaŋutsu
ƒe ata tu, wòkpɔ dɔyɔyɔ. Eye wòtrɔ hegblɔ na nɔviaŋutsu bena, “Wò
lé ŋku ɖe eŋu ko. Nane gbɔna dzɔdzɔ ge.” Meyi akpawo ɖeɖe dzi,
mikpɔea. Ale míetsɔ akpa la ɖo míaƒe ƒu la nu.

Zã ma me la míelé naneke o.
75 Le ŋufɔke la megblɔ be, “Dzemekpɛ, aɖewo sinu, anya nɔ afima.”
76 Egblɔ be, “Tsyoo, ne woagblɔe ɖe, menye ɖe ègblɔ be agbe
ƒomevi aɖe ƒe tsitretsitsi le eme va ge oa?”

Mebe, “Ɛ.̃”
77 Megblɔe na wò, esime medzo le aƒe me be, wonye…Vinye
nyɔnuvi sue la…Ewɔ sigbe míe…Miawo miate ŋu axɔ wo ne miele
wo dim la, azɔ, mikpɔea, gake mevɔã na dadi. Ke ale ɖeko nye—
nyemelɔña kɔnyinyi ƒe seselelãme ma si mieɖona ɖe wo ŋu o. Ke
eyata ɖeke mele mía si le aƒe me o, eye—eye mexɔ se be dadi la nya be
mevɔã na ye. Ale la, fofonye vɔã na dadiwo. Ke, ale, vinye nyɔnyuvi
suewo nya be dadi manɔ yewo si le afima o. Eye suetɔ la…
78 Vinye nyɔnuvi la zɔ to mɔa dzi yina kpakple nyɔnuvi bubu aɖe,
eye wòtrɔ gbɔ, eƒe mo lé blanui keŋ, eye wògblɔ be, “Papa?”

Megblɔ be, “Nuka dim nèle la, lɔlɔã?”
Egblɔ be, “Nu dziŋɔ̃ aɖe dzɔ.”
Mebe, “Nuka wònye?”
Egblɔ be, “Ne ɖeko nàte ŋu anya la!”
Megblɔ be, “Enyo, gblɔe nam.”

79 Egblɔ be, “Amea ɖe tsɔ dadi xoxoe dahe aɖe, ƒu gbe ɖe mɔ la dzi
le afisia.” Eye wògblɔ be, “Nua ku vɔ keŋ, bebli hafi wòagate ŋu azɔ.”
Ke egblɔ be, “Papa, ɖe nàlɔ̃ be míanɛ nuɖuɖu ne míakpɔ egbɔa?”
80 Megblɔ be, “Kura koŋ o. Ne miedi be mianae nuɖuɖu la, mikpɔ
nyuie. Migana wòaha fe mi o.” Megblɔ be, “Ago makpɔ dadi la ɖa.”
81 Ale esi wotsɔ dadi la vɛ la, medi nugo aɖe, eye, tsã ɖe, le ŋufɔke
la míekpɔ dadivi gbogbo aɖewo.
82 Ke la, ale, vi—vinyeŋutsuvi sue, esime menɔ dzodzom la, Joseph
sue la, nɔ wo gbɔ kpɔm. Oo, esusu be enyakpɔ ŋutɔ, minyae, alesi
wonɔ nuwo liam le afisiafi, minyae. Ke—ke ale wòlé ɖeka ɖe eƒe asi
me; emiãe sesiẽ vie akpa, eye wòtsɔe xlã ɖe kpe dzi. Nu sue la de asi
xlã ƒoƒo me, le afisiafi. Mesusu be “Oo, míatɔwo!”



12 NYA SI WOGBLƆ LA

83 Ke mesusu be, “Enyo, azɔ, numa ate ŋu anye dadivi sue mae,
ne metrɔ yi aƒe me.” Miɖo ŋku kisitogolo ƒe nya la dzia. Mesusu
be, “Enyo, ate ŋu anye dadivi mae.” Eye esime míebɔbɔ nɔ anyi ɖe
aklo sue aɖe me, nɔ akpa ɖem, eye míenɔ dzemepɛ ka-loloewo ɖem
ɣemaɣi, hetrɔ suetɔwo nɔ gbe ƒum ɖe tsia me.
84 Nɔviŋutsu Lyle, Nɔviŋutsu Banks ƒe nɔviŋutsua, nɔ akpawo ɖem
kple ƒudati, ƒu gã aɖe le eŋu, kple avlɔkui gbogbo aɖewo hã. Ena be
dzemekpɛ sue ma mi ƒua ɖe eƒe ƒodo sue la me keŋkeŋ. Eye esi wòhee
ɖe go la, egblɔ be, “Azɔ, medi be miakpɔ afima ɖa,” ɖeko wòadidi de
numa nu. Eye ɖeko wò…Mete ŋu ɖe ƒu la le eŋu o, mesusui nenema.
Mɔnua ɖeke meli o; ɖeko wòatso ka la. Ke edi be yeaɖe yeƒe ƒu la.
Eyata ɖeko wòhe akpa la, eƒe dɔgbo kple nusianu, do go le eme,
nenema, eye wòtsɔe ƒu gbe ɖe tsia dzi. Eye wò—wòƒo tititi zi eve alo
zi etɔ̃ hemlɔ̃ afima kpoo. Egblɔ be, “Nu sue kpɔtɔea ma èɖu.”
85 Eye megblɔ be, “Lyle, kasia wònya tsɔ nu ɖe eŋu ko la…Tsɔ ƒu
suetɔ wu ma. Kasia wònya tsɔ nu ɖe eŋu ko, zã ƒuti faflɛ la, eye kasia
wònya tsɔ nu ɖe eŋu ko la, nàlée. Mikpɔea? Hafi wòamii eye hafi
wòami esia la, lée ɖe to eƒe nu me.” Megblɔ be, “Kametete via ɖe koe
nye wo léle.”
86 “Ah,” egblɔ be, “Nyemehee nyuie o,” eye ɖeko wòyi edzi. Ke edze
agbagba zi aɖewo sinu, eye wòdae ƒu zi etɔ alo zi ene. Eye wòtsɔ nua
da ɖi, gblɔ bena, “Ɖeko maɖe asi le eŋu wòagami ake.”
87 Ale akpa sue sia nɔ agba sam le tsia dzi afima ɣeyiɣi ʋeea ɖe,
oo, mesusu be, anɔ minuti blaetɔ.̃ Eye ƒutsotsoeawo de asi dzi yiyi nɔ
gegem ɖe eme.
88 Megblɔ be, “Enyo, ele be míadzo kaba. Míekpɔ tɔkpo ɖeka azɔ,
eyata ele be míadzo.”
89 Eye metso, be magbugbɔ dae ɖoɖe dzogbenyaŋgba aɖewo dzi,
aƒui gbe. Ƒodo-dzĩ lolotɔ aɖewo le keke afima. Ale mede asi, ƒu—
ƒu—ƒunulã la ɖeɖe ɖa le aŋgba la dzi, minyae, trɔe kpɔ le aŋgba la
ŋu, heɖee ɖa le eŋu, abe alesi mi nɔviawo kple nyɔnuawo mienya
kuɖe akpaɖeɖe ŋu ene.
90 Eye esime metɔ dzi la, enumake, Nane ɖi tso toawo dzi va, sigbe
Yaƒoƒoe ɖi anyi ene. Eye Wòva dzinye. Meda ƒudati la ɖi, hetso ɖe
tsitre le tɔdziʋu la me. Eye metsa ŋku. Mese Gbea ɖe gblɔ bena, “Èkpɔ
akpa sue ma?” Ke emlɔ anyi, ɖe afima kpoo.
91 Megblɔ be, “Mikpɔ akpa sue la?” alesi tututu Wògblɔe. Eƒe
adzawo ku ɖe eŋu, wòle afima, le tsia ŋgɔ ade gaƒoƒo afã. Ke Biblia
sia le ʋuʋu ɖi azɔ. Mikpɔea?

Eye Wògblɔ be, “Ƒo nu nɛ, ne nàgbugbɔ eƒe agbe nɛ.”

92 Eye megblɔ be, “Akpa sue, le Aƒetɔ Yesu ƒe Ŋkɔ me, megbugbɔ
wò agbe na wò.”
93 Eye ŋutsuawo nɔ tsitre, nɔ nu kpɔm. Akpa sue la trɔ eƒe tume,
hege ɖe tsia me dzo. Esusɔ vie wòaku ƒenyi. Lyle ku tsi fu mo. Egblɔ
be, “Ne ewɔ sẽ hafi mafɔ.” Egblɔ be, “Me—menya be drɔẽ kum mele.”

Megblɔ be, “Mènye drɔẽ kum nèle o.”
94 Ke le ɣeyiɣi ma me tututu la, mesusu be, ɖevi gbafawo de blaetɔ̃
alo blaene, siwo ƒe ŋkɔ le gbedodoɖa gbalẽ dzi nam. Ke aleke Mawu
ate ŋu agblẽ ɖevi gbafa mawo ɖi, ayi ɖafɔ akpa sue, ɖeko esia fia
bena Etsɔa ɖe le me na nusianu.
95 Nukaŋutie Wòzã Eƒe ŋusẽ ƒo fi de gboti, esime anyidzela akpe
nanewo nɔ anyigba la dzii ɣemaɣi? Ke Eto anyidzela mawo ŋu yi
afima ɖada fiƒode ɖe gboti aɖe dzi, eye wòbena, “Amea ɖeke magaɖu
wò tsetse o,” eye gboti la yrɔ suu. Ezã Eƒe ŋusẽ, nusi le fiafiam bena
Etsɔ ɖe le me na atiwo. Etsɔ ɖe le me na akpawo.
96 Etsɔ ɖe le me na wò. Estɔ ɖe le me nam. Ele vevie Nɛ be yeakpɔ
Yeƒe Nya naɖe ɖe go, eye Ele mía sinu kpɔm be míawɔe, elabena
míenye Eƒe dɔwɔlawo. Naneke mele mía ŋutɔwo me o. Eyama Ye;
miɖe asi le mia ɖokui ŋu ne miazɔ Kplii.
97 Ŋdi ma la mekpɔ ŋutega. Mekpɔ lã lolo aɖe mlɔ anyi ɖe to kɔgo.
Oo, enye nu gã klitsu aɖe si ƒe dzowo didi ŋutɔ. Menɔ adegbe mɔzɔzɔ
aɖe me le ŋutega ma me, anɔ ŋkekea ƒe ga ewo alo ga wuiɖeke me
lɔƒo. Eye meɖiɖi yi ɖe afima ɖada tu lã la.
98 Eye esi menɔ mɔ dzi trɔ gbɔna la, lã gãa ɖe, sisiblisi tsokpɔ hẽ gã
aɖe tso ɖe ŋunye enumake, eye meda tui.
99 Eye emegbe mekpɔ amewo lé eƒe dzowo, eye asi sue aɖe va lé
dzoawo, hedzidze mèta ɖe dzi. Exɔ dzidze asibidɛ blaene vɔ eve, tso
eƒe agunu ɖo tsutsɔeƒe, ekɔkɔ asibidɛ blaene vɔ eve. Nyemekpɔ lã
aɖeke kpɔ abe ema ene o, eto tsó gãa titriwo ɖe eƒe dzo ŋu. Ke, hã,
eɖi zitsu, gake ede, oo, míatɔwo, zitsu eve alo etɔ̃ nu. Nyemekpɔ
naneke nenema tɔgbe kpɔ o.
100 “Enyo,” megblɔ be, “ɖewomahĩ ava va me gbeɖeka. Maŋlɔe
daɖi ko.”
101 Nye kple xɔñye aɖe míeyi ɖe Kentucky, eye Nɔviŋutsu Miner
Arganbright yɔm, ebena, “Nɔviŋutsu Branham, ɖe nèxaxaa?”
102 Mebe, “Menye nenema gbegbe o.” Megblɔ be, “Mele nye…
Kwasiɖa eve gale asinye fifia. Mele mɔkeke via ɖe me.”
103 Egblɔ be, “Ʋu du va Canada, le Alaska, le gbɔnye. Míedi be míawɔ
Asitsalawo ƒe nutome kpekpe aɖe le Anchorage eye le Fairbanks
ɖaa hã.”

Megblɔ be, “Ewɔ abe enyo ŋutɔ, ne makpɔ ɣeyiɣi via ɖe ko.”
104 Egblɔ be, “Enyo, Nɔviŋutsu Branham, ne nàva la, magblɔ nusie
la na wò, mana wò sisiblisi tsokpɔ hẽ ƒe adedada nyuia ɖe.”
105 Mesusu be, “Oo, enya se ŋutɔ.” Mesusu be, “Oo, oo, emae anye
ŋutega la. Mikpɔea, yee ma.”
106 “Sisiblisi tsokpɔ hẽ ƒe adedada nyui aɖe,” megblɔ be, “nya ma nya
se ŋutɔ. Menye numa ta mayi yaa o. Gake, ne míele toa dzi afima,
eye mɔfiala aɖewo di be yewoakplɔm yii, femaxee la, adzɔ dzi nam
be mayi.”

Ale, egblɔ be, “Enyo, wo—wole ewɔ ge. Míegblɔe daɖi.”
Megblɔ be, “Ã, azɔ lala. Na mado gbe ɖa ɖe eta.”

107 Eye meyi ave me gbemagbe, ke ɣesiaɣi si medo gbe ɖa la,
medzona keŋkeŋ le egbɔ, ɣesiaɣi, yia adzɔge ʋĩ. Mesusu be, “Ewɔ
yaa ŋutɔ.” Ke le ŋkeke eve megbe la, meyɔ Nɔviŋutsu Arganbright.
Megblɔ nɛ be, “Ao.”
108 Egblɔ be, “Nɔviŋutsu Branham, míele nuwo dzram ɖo ko esi.”
109 Megblɔ be, “Migawɔe o. Gbɔgbɔ Kɔkɔe bu fɔe.” Eye megblɔ
ŋutega la nɛ. Megblɔ be, “Nye—nyemenya o, Nɔviŋutsu Arganbright,
ke ewɔ yaa. Gake Melɔ̃ nam be mayi afima o, evɔ, gake hã, ewɔ sigbe
ema—emae anye teƒe la.”

Eye wògblɔ bena, “Ã, azɔ, mí katã mídzra ɖo be míayi.” Eye
megblɔ be…
110 Azɔ, mia dometɔ geɖewo nekpɔ Nɔviŋutsu Arganbright. Egbɔna
ɖe afisia fifia, ava dzra ɖo kplim, be míayi ƒu godo le takpekpe sia
megbe. Eye ale miate ŋu abiae ŋutinya lae se. Tete míegblɔ be…

Megblɔ be, “O. Ɖeko nyemate ŋu awɔe o. Gbɔgbɔ Kɔkɔe gblɔ nam
be magawɔe o.”
111 Enyo wu be woaɖo to, meka alesi gbegbee, alesi gbegbe nua dze
be enyo o. Mele mawunya gblɔ ge le nane tɔgbe aɖe ŋu nenema etsɔ
fiẽ, ne Aƒetɔ lɔ.̃ Eyata azɔ, miaɖo ŋui be, meka alesi gbegbe nua dze
be enyo o la, ne Mawu mele eme o la, minɔ adzɔge le eŋu. Meka alesi
nua dze be eɖo atsyɔ̃ o, minɔ adzɔge le eŋu. Alesi wòkpɔ dzidzedze o,
minɔ adzɔge nɛ ne Mawu mele eme o. Minɔ adzɔge le eŋu. Azɔ etsɔ
fiẽ la míele nu ƒo ge le numa ŋu, ne Aƒetɔ lɔ.̃
112 Azɔ, esi meyi ɖe aƒeme la, Billy gblɔ nam be, vinye la, egblɔ be,
“Papa, ɖe èɖo ŋku adela ma si mia kplii mieyi adegbe adame si va yi
me le dzigbe afima, si ŋkɔe nye Southwick?”
113 “O,” megblɔ be, “dzigbe le…si le…Yukon ƒe anyime le afima?”

Eɖo ŋu be, “Ẽ.”

Egblɔ be, “Eɖo lèta ɖa ɖe afisia na—na wò.”
114 Eyae nye Nɔviŋutsu Eddie Byskal, amesi nye tatɔ na—na osɔfowo
ƒe habɔbɔ le anyiehe ɣetoɖoƒe nutowo me le dzigbe afima, ɖekakpui
nyui aɖe ŋutɔe, ɖewohĩ ele afii le takpekpe sia me. Enɔ ɖoɖo wɔm
be yeava míagbɔ le ɣeyiɣi sia me. Ɖekakpui nyui aɖe ŋutɔe, eye
ƒome nyui aɖe le esi. Ele—ele dɔgbedɔ wɔm le dziagbe afima fifia
na Creeswo, Cree Indiatɔwo. Ke menɔ egbɔ adame si va yi. Ke ale…
Alo, kele si va yie, boŋ.
115 Ale eya, Eddie, di be yeakplɔm yi ɖe Bud gbɔ, amesi nye
dzimetrɔla siwo wòkplɔ vɛ na Kristo dometɔ ɖeka. Srɔã nye
Pentekostetɔ akuaku. Bud nye lãnyila, eye eva eme eteƒe medidi o.
Ke woka teƒe gã aɖe nɛ, le afisi wonyã Indiatɔwo le hetsɔ wo wɔ
senyigba, adegbe nyigba gã aɖe. Anɔ abe adẽ…Oo, mesusu be enɔ
abe agbadroƒe alafa etɔ,̃ alo awu hã, le nuto mawo me, nye anyigba
si Canada dziɖuɖua ka nɛ.
116 Enyo, adame ma, esi meyi afima la, míeyi sisiblisiwo ƒe adegbe
le takpekpe la megbe, ke esi mí…le Dame, ke chinook ya ƒo hexe mɔ
na mí. Míekpɔ sigbe…Eya mese naneke kuɖe takpekpeawo ŋu o, ke
Eddie medzudzɔ ekɔkɔ ɖe eme nɛ kuɖe takpepeawo ŋu o.
117 Eye wògblɔ be, “Menye nya ma èdi be yeagblɔ nam, egbe o
ɖe, bena Mawu le Eɖokui ɖem fia, heɖe nusiwo dzɔna la fiana hafi
wòdzɔna?”

Eddie gblɔ be, “Esɔ gbe eya tututue.”
118 Eyata eyi dzi nɔ nu ƒom kplim. Egblɔ be, “Ènyaa, nɔviŋutsua ɖe le
asinye si ŋu kpeŋuidɔ le.” Ebe, “Ne nàte ŋu ayi nɔviŋutsu ma gbɔ ko!”
Ebe, “Mexɔe se be, ne mate ŋu akplɔe va wò takpekpeawo dometɔ
ɖeka me la, mexɔe se be akpɔ dɔyɔyɔ.” Mebe…Ebe, “Dɔa le eŋu eƒe
agbe la katã.”

Megblɔ be, “Ɖewohĩ anye nenema.”
119 Enyo, le ƒea ƒe ɣeyiɣi ma me la viviti medona le dzigbe afima,
minyae. Ɖeko ɣe aɖo to, azu sigbe…Oo, nàte ŋu, ga sia ga me, zãtiƒe,
alo ga ɖeka me la, nàte ŋu anɔ tsitre, axlẽ nyadzɔdzɔgbalẽ, alo nu
ɖesiaɖe, si èkpɔ. Eye le—le Damɛ ƒe akpa mlɔɛa lɔƒo la ɣe meɖoa
to kura o. Ne edo vie ko la, egabu xoxo, abe minuti ewo aɖewo ko,
hegadzena ake. Ale míemlɔa anyi ɣesiaɣi ne ɖeɖi te mía ŋu ko.
120 Eye le mɔa dzi tso afima gbɔna la míekpe Indiatɔwo ƒe hatsotso
aɖe. Eye, oo, mekpɔ amegã tsitsi la le afima. Wogblẽe ɖi wòtsi afima
elabena vi eve le esi. Woɖina wo viwo ɖe atito me, woƒe ame veviwo.
Enye kɔnyinyia ɖe ƒomevi. Eye wotsɔ wo kuna aɖɔ ɖe ati me, ale
la ɖeko wogblẽna ƒome ma ɖe afima. Ametsitsi nyui aɖe, exɔ wu



16 NYA SI WOGBLƆ LA

ƒe blaasieke, enɔ anyi ɖe eƒe zikpui dzi dzɔ nyuie abe ɖekakpui
ɖesiaɖe ene.
121 Ke ale míedzo esi ŋu ke. Egblɔ be, “Mɔ aɖeke metso eme yi azɔ
o. Mitrɔ to mɔ sia mialia to la.” Oo, ema nye agbadroƒe alafa ɖeka
bubu, hafi míatso mɔ la. Eyata, míete ŋu wɔ nenema o. Game yi akpa.
Míegadze mɔ.
122 Eye esi míele mɔ dzi gbɔna la, sɔkpo aɖe le Bud si nye sɔ fẽwo
sɔŋ, eye ɖewo ge ɖe tsiʋe kple nuwo me le wo dome. Eye míenɔ yiyim
le afima ɖedu, nɔ dze ɖom, eye, nye kple Eddie. Eye Bud nɔ ŋgɔ, nɔ
etem kpɔ be yeaɖe sɔ la do goe. Ɖekaɖeka blaeve vɔ ɖekɛe nɔ mía si.
Eye mesa ka ɖe ɖeka ŋu, ɖee do go. Eye kasia wònya do go ko la, nye
ŋutɔ ƒe sɔ si dzi menɔ la ge ɖe ba la me. Ke nyee si, nɔ go dom tso
afima. Eye meƒo ba keŋ…Le minuti ʋeea ɖewo me la, metrɔ de nye
sɔ la dzi, ʋuʋu ba le nye awuwo ŋu, nenema, hegadze mɔ.
123 Ke le ŋgɔnye zi ɖeka, le toa ƒe akpa kemɛ la, ɖekakpui aɖe
gbɔna. Menɔ ekpɔm. Mehe nye zikpui la yi megbe henɔ te nye sɔ
la. Eye mekpɔ be kpeŋui ho nɛ wòdze anyi, gadzee gadzee ake, eye
futukpɔ nɔ dodom le enu, eɖo adã ŋutɔ, hele nusianu gbãm ko. Eye
emegbe edze kɔ anyi. Mekpɔ gamlɛkpui xoxoea ɖe. Eye mekpɔ eƒe
awu nɔ fiafiam.
124 Eddie nɔ ŋgɔ nam ade aƒedomemɔ afã, henɔ etem kpɔ be yeagaɖe
sɔ bubu. Sɔ sue ɖeka ʋu du tra le mɔa dzi, esi wòɖo afima, henɔ nuwo
ɖem le eŋu la, eda afɔkpoe. Ale meʋu du yi Eddie gbɔ. Míena be sɔ la
dze kɔ anyi. Megblɔ be, “Eddie, mexɔ ALE AƑETƆ GBLƆ ESI na Bud.”

Egblɔ be, “Nɔviŋutsu Branham, nukae dzɔ?”
Megblɔ be, “Ŋutega aɖee. Mekpɔ nɔviaŋutsu la.”
Egblɔ be, “Oo, yi ɖayɔe vɛ.”

125 Megblɔ be, “Lé sɔawo daɖi. Matsɔ tɔnye ado du nɛ adze ŋgɔ, aʋu
du ƒoxlã sɔ siawo, akpɔ ɖa be mate ŋu axaxa wo ɖe toa ŋu mahã.”
126 Meʋu du ƒoxlã agadoa, aleke, kple nye sɔ-…le sɔ dzi. Medo du nɛ,
heɖo afima. Eye metsɔ nye asi ɖo sɔzikpui la dzi. Megblɔ be, “Bud?”

Ebe, “Agoe, Nɔviŋutsu Branham.”
127 Megblɔ be, “Medi be magblɔ nyaa ɖe na wò. Nɔviwòŋutsu lae…”
eye meɖɔe nɛ.

Egblɔ be, “Ẽ. Amekae gblɔe na wò?”
Megblɔ be, “Amea ɖeke o. Aƒetɔ la tsɔe fiam fifi laa.”
Megblɔ be, “Ɖe nàxɔ dzinye se be menye Eƒe subɔlaa?”
Egblɔ be, “Kakaɖedzitɔe, Nɔviŋutsu Branham.”

128 Megblɔ, “Ɖoe ɖoɖa,” míenɔ—míenɔ agbadroƒe alafa enyi kloe
le didiƒe ke tso ŋkumekɔkɔ gbɔ, “kplɔ nɔviwòŋutsu la va afisia. Eye
ne kpeŋui la gaho nɛ zi gbãtɔ ko la…” Megblɔ be, “Dɔa nɔ eŋu tso
keke esime wòxɔ ƒe eve. Ate ŋu anye be màxɔe se o, gake enye dɔ
xɔtsodzɔdzɔme. Enɔ tɔgbuiwò ŋu.”

Egblɔ be, “Azɔ, nyateƒee. Ele eteƒe.”
129 Megblɔ be, “Azɔ, ne kpeŋui la ho na ŋutsuvia la, dze awuwo le
eƒe dzime ŋu nàtsɔ ƒu gbe ɖe dzo me, eye nàgblɔ be, ‘Mele ewɔm le
Yesu Kristo ƒe Ŋkɔ me, le Eƒe Nya la nu.’ Magava edzi akpɔ gbeɖe o,
zi alesi wòxɔe se ko.”
130 Kasia ko la ekɔ eƒe asiwo ɖe yame, de asi ɣli dodo. Egblɔ be,
“Nyemekpɔ wowɔ nusia kpɔ o, gake ègblɔ alesi tututu nɔvinye ƒe
nɔnɔme le la fiam, eye ègblɔ nyateƒe nam kuɖe tɔgbuinye ŋu.”

Megblɔ be, “Ele teƒe.”
131 Le míaƒe dzodzo megbe la, edɔ ame ɖoɖe nɔviaŋutsu la. Ke ŋdi
ma la edzo yina ɖe mɔa tso ge, esime wòɖo bɔsu va la (gbɔna ɖe
afima, afisi bɔsu la tona zi eve alo zi etɔ̃ le kwasiɖa ɖeka me, ayi
agagbɔ to Alaska ƒe mɔgã la dzi), eva ɖo…
132 Eye Bud srɔ,̃ Lila, nye nu tukuia ɖe ko, nyɔnu sue aɖe, eƒe lolome
le kloe abe adzãleti si ƒomea ɖe tsɔ nyã nu kpɔtɔ ene. Nu suea ɖe ko…
Vi atɔ̃ le esi, ke enye nyɔnu sue wɔame aɖe.
133 Ke ale Bud do go be yeadzra yeƒe sɔwo ɖo, elabena eyina mɔ tso
ge, míate ŋu aɖo esia atrɔ gbɔ kple eƒe adedalawo.
134 Eye kasia wònya dzo ko la, enyo, nɔviaŋutsu la nɔ afima, esime
meɖe eƒe awu nyui daɖi haɖe o la, kpeŋui la gaho nɛ. Ke wonɔ asaɖa
me le atixɔ aɖe me, si Amerikatɔwo, gblẽ ɖi, esime wonɔ mɔgã la
tum. Eye esi…Ɖe yevumlɛ teƒe la gamlɛkpui gã xoxoe aɖe nɔ wo si.
Ke Lila sue la…Adã ɖo—ɖo mo nɛ esime dɔa ho nɛ. Ke nyɔnua vɔ̃ nɛ
ŋutɔ yina kuku ge, ke eʋu frese ɖeka, nane alo bubu, be yeasi le enu.
Gake esi wòbe yeadzo ado go la, eɖo ŋku nusi wogblɔ la dzi. Eya hã
nɔ takpekpeawo dometɔ ɖeka me, le Dawson Creek.
135 Ezɔ ɖe edzi le afima ti kpo dze ɖekakpui gladza la dzi, vuvu eƒe
awuwo le eƒe dzime, henɔ ɣli dom, eƒe awu ɣi la, awuŋukpewo kple
nusianu, ezɔ yi yevumlɛkpui la gblɔ, hegblɔ be, “Mele esia wɔm le
Aƒetɔ Yesu Ŋkɔ me, le Aƒetɔ ƒe Nya si wogblɔ na mí la nu.” Eye tso
ema dzi la dɔa megaho nɛ kpɔ o. Evɔ ɖe afima.
136 Edɔ ame ɖem be mava, da ade femaxee. Ke ɣesiaɣi la medina
nenem nuwo siwo ta womaxe fe ɖo o, minyae. Ale mesusu be,
“Enyo…” Megblɔ be, “Mayi. Makpɔ ɖa ne Aƒetɔ ɖe mɔ nam be mayi.”

Medo gbe ɖa. Eye kasia menya do gbea ɖa vɔ ko la, nusianu ɖe zɔ
ɖoɖe numa gbɔ.
137 Mekplɔ Nɔviŋutsu Fred Sothmann. Ele takpekpea me le afiaɖe
fifi laa. Afika nèle, Fred? Yee nye ma. Ẽ ɖe. Enye míaƒe hamea ƒe
nudzikpɔlawo dometɔ ɖeka. Nɔviŋutsu Fred nya be wogblɔ nya sia
doŋgɔ ɣleti etɔ̃ hafi wòva dzɔ. Ele teƒea, Nɔviŋutsu Fred? Eye, mesusu
be, Nɔviŋutsu Simpson hã. Ame nenie le xɔa me fiẽ sia nya be, wogblɔ
nya ma, doŋgɔ hafi wòva dzɔ? Mikɔ miaƒe asiwo dzi. Mikpɔe vɔ. Ke
wogblɔe le hamea ŋkume, nusi ava dzɔ pɛpɛpɛ. Azɔ, nyemenya be
esiae anye game la o.
138 Ale meyi ɖe—ɖe Alaska mɔgã la dzi, ke Nɔviŋutsu Fred tɔ te le
mɔa dzi yi xɔlɔã aɖe gbɔ, be yeada ade zitsuwo. Afima didi akpa
na zitsu gãwo. Míele kɔkɔƒe le agbowo ƒe nuto me, afisi yim míele.
Ke ale míe…Metsɔ nuŋlɔhe kakɛ a—aɖe alo anyikɔe aɖe, heta nu
ɖe ŋgɔgbehuhɔẽ la ŋu. Megblɔ be, “Azɔ Nɔviŋutsu Fred, ekema ne
ɣeyiɣia nye si la, nàɖo ŋku alesi tututu wòava nɔ la.” Ke eɖo ŋui.
139 Meyi toa lialia dzi. Zã ma me esime míeva ɖo asaɖa la me la,
Bud gblɔ be, “Nɔviŋutsu Branham!” Ekpla asi nam ti kpo dzo yi
dzi-dzo dze anyi, do aɖeyeye eye wodo aƒa, minyae. Egblɔ be…Ke
ema la, enye sɔdola tsitsi aɖe, eya hã. Eye ɖeko wò—wònɔ Mawu
kafum. Egblɔ be, “Ènya nusi yea, Nɔviŋutsu Branham? Nɔvinyeŋutsu
la megalé kpeŋui ma kpɔ tso keke ɣemaɣi o. Ele lãmesẽ me nyuie, ƒe
ɖeka enye ma va yi.”
140 Megblɔ be, “Zi alesi wòanɔ exɔm se la, ayi dzi nenema.” Eye
megblɔ be, “Azɔ heyi ɖagblɔ nɛ be netsɔ eƒe agbe na Kristo, ne wòatsɔ
eƒe agbe ŋkeke susɔe Asubɔe. ‘Heyi eye mègawɔ nuvɔ̃ azɔ o, bene nu
vɔɖ̃i wu nagava dziwò o.’ Mikpɔea?” Megblɔ be, “Gblɔ nɛ be newɔ
nenema azɔ.”
141 Ale megblɔ be, “Megakpɔ ŋutega bubu,” eye megblɔ ŋutega la nɛ.
Megblɔ be, “Azɔ, ɖevi aɖewo nɔ anyi kplim. Míenɔ adegbe mɔzɔzɔ
aɖe me. Wonye amevimewo. Eye wo dometɔ ɖeka do flitsogawu,
gbemumu.”
142 Eye wògblɔ be, “Enyo,” egblɔ be, “Nɔviŋutsu Branham,” ebe,
“Flitsogawu gbemumu, mele asinye o.” Evia ŋutsuvi, Blaine, si xɔ ƒe
wuienyi la, gblɔ bena flitsogawu gbemumu mele esi o.
143 Eddie Byskal, ɖevi tukui bubu hã, si ƒe kpekpeme anɔ abe pound
alafa ɖeka kple ewo ko la, gblɔ be, “Ɖeke mele nye hã asinye o,
Nɔviŋutsu Branham.”

Megblɔ be, “Ã,” mebena, “azɔ, lã la…”
Egblɔ be, “Lã ka ƒomevie wònye?”

Megblɔ be, “Eɖi sẽ aɖe.”
144 Ebe, “Sẽ aɖeke mele toa dzi afisia o. Afisia kɔkɔ akpa.” Egblɔ be,
“Ɖewomahĩ anye ƒeɖekadzoɖekɛe.”

Megblɔ be, “Ƒeɖekadzoɖekɛ ƒe dzo ɖe wòle gbadza.”
Ebe, “Ele eteƒe.”
Megblɔ be, “Esia ya tsówo le eŋu.”

145 Egblɔ be, “Enyo, Nɔviŋutsu Branham,” ebe, “míele gegem ɖe
agbowo ƒe nuto me, menye sẽwo ƒe nuto me alo nane nenema o.”
146 Megblɔ be, “Enyo, ate ŋu anye mɔzɔzɔ bubu me. Nɔviŋutsu
Arganbright…Ate ŋu anye Alaska ƒe afiaɖe,” megblɔ be, “elabena
enye lã dzɔtsu tsokpɔ, hẽ gã aɖe.”

Egblɔ be, “Lã tsokpɔ hẽ ka ƒomevi wònye?”
Megblɔ be, “Liti-tɔa.” Eyae nye esi wonya wu le wo katã dome.

147 Egblɔ be, “Mɔfiala menye. Mele ave siawo me nye agbea katã.
Nyemekpɔ liti-tɔ kpɔ o.” Ebena, “Mekpɔ hẽtɔ tsitsi siwo míenya la.
Gake,” ebe, “Nyemekpɔ liti-tɔ kpɔ o, nyemekpɔ ɖeke kpɔ le nye
agbe me o.”
148 Megblɔ be, “Enyo, eɖe li, ɖeka aɖe le afiaɖe, eye mele ekpɔ ge.”

Egblɔ be, “Magblɔ be enye nyateƒe.” Egblɔ be, “Magblɔ nenema.”
149 Míedzo, le ŋkeke etɔ̃ megbe. Míeƒu asaɖa anyi, le avea ƒe liƒo la
ƒe dzigbe tututu.
150 Ke Mawu kpe ɖe ŋunye, ne woanɔ nenema vaseɖe Milenium la,
ɖe mɔ nam be manɔ afima le Milenium me. Ɖeko melɔña be manɔ
dzɔdzɔme numawo me le afima. Oo! Ame ɖesiaɖe ate ŋu akpɔ Mawu
le afima, ne enye—enye ŋkuagbatɔ, tokunɔ, alo aɖetututɔ hã. Be
woakpɔ Eyama alesi wòle Eɖokui ɖem fia le to kɔkɔ gã mawo me!
Oo, míatɔwo! Gogloƒe le gogloƒe yɔm ekem, eye menɔ toa tame le
afima nɔ ɣeyiɣi dzeaniwo ŋudɔ wɔm.
151 Ale míelia yi to ɖeka dzi. Ɖeko wòle be nàzɔ tẽ, aleke, be nàliae.
Oo, ati aɖeke mele afima o, negbe ƒeɖekadzoɖeka gbe ɖeɖe sɔŋ ko
nàkpɔ. Míekpɔ agbo blaetɔ̃ alo blaene aɖewo ƒe ta. Gake ɖeke melolo
le wo me gbegbe be nàtsɔ o. Wonye suetɔ siwo lolo afã kple afã, kple
esiwo lolo afã gã sɔŋ ko. Me—menɔ esi lolo gbegbe dim be matsɔ gbɔe
tso afima, esi wònye be míeyi didiƒe nenema gbegbe. Eyata míe…
Megbugbɔ ɖiɖi aga.
152 Eye le ŋufɔke la míegadze mɔa zɔzɔ, eye Eddie ge dze tsi me le
esime wònɔ kpo tim be yeayi akpa keme, edo afɔkpa gã glodzowo.
153 Esi wònɔ toa ŋu yina la, Bud tɔ te hegblɔ be, “Tsɔ wò didiƒe
kpɔŋkui la nam, Billy.” Metsɔ didiƒe kpɔŋkuiawo nɛ.



20 NYA SI WOGBLƆ LA

154 Mígazɔ vie, henɔ nu ƒom le Aƒetɔ ŋu, nɔ ɣli dom, nɔ du sim le
togbea ŋu ayi agagbɔ, henɔ ɣeyiɣi viviwo ŋudɔ wɔm. Enye nu nyuie,
be woayi adegbe mɔzɔzɔ, nenye be èyi kple nɔviŋutsuwo.
155 Ke ale la exɔ nye didiƒe kpɔŋkuiawo. Egblɔ be, “Nɔviŋutsu
Branham, wò agbo lae nye ma. Wole afima de enyi mlɔ anyi le
agbadroƒe adẽ lɔƒo dome, le to kemea ƒe tsɔẽƒe tututu. Kpɔ wo ɖa.
Mi katã miekpɔ woa?”

Mexɔe le esi. Megblɔ be, “Magblɔ be, wole afima, tututu.”
156 Egblɔ be, “Enyo, anyo be míaɖiɖi aga adzo, atrɔ dze egɔme etsɔ
ŋdi ga etɔ̃ lɔƒo.” Egblɔ be, “Ele be míaɖo toa dzi afima le ga asieke
me, alo tso ga ewo me. Agbo tsitsiawo anɔ anyimlɔƒe. Ɣemaɣi tututue
anye game la.”

Megblɔ be, “Nukae nye nu bubu mawo le zɔzɔm le afima?”
157 Egblɔ be, “Ƒeɖekadzoɖeka enye ma.” Megblɔ be…Ekema, adzɔge
le agbadroƒe adẽ me la, minyae, esesẽ be nàgblɔ lolome si le wo si.
158 Ke ale, tso afima yina, le agbadroƒe alafa adẽ me, alesie xewo
dzona nu la, mɔ aɖeke alo afɔtoƒe aɖeke megali o. Ke ne èva ɖo
Ɣetoɖoƒe Ƒuta la, nàyi abe agbadroƒe alafa enyi hafi aɖo Vancouver,
ŋkumekɔkɔ ƒe kui aɖeke gɔ̃ hã mele afima o. Eye ŋkumekɔkɔ bubu si
nàkpɔ, ne èyina ɖe go sia me la, enye Anchorage, si le abe agbadroƒe
alafa adrẽ alo enyi dome ene. Trɔ to mɔ sia, naɖo du sue aɖe
me, Yellowknife, afisi nàkpɔ tɔdziʋu aɖe le zi ɖeka le ƒe me ayi
Snodzinɔlawo gbɔ. Ke, kplɔ ema ɖo la, nàɖo Russia. Ekema, ɖe ema
èɖe ɖe aga vavã. Afimae Mawu ate ŋu axɔ Eƒe gbɔɖeme le, le toa
dzi afima, tso tukaɖa xaxa siwo katã míetsɔ Eyama de la me. Eyata
medina be mayi toa dzi afima ahaƒo nu Kplii le esime Wòle gbɔɖeme
xɔm, mikpɔea, ke nenema abe le zã si va yi me esime wònɔ—wònɔ
tɔdziʋu me.
159 Ke ale míegbugbɔ ɖi aga la, eye le ŋufɔke la míeyi kaba. Keke
neƒo ga enyi lɔƒo la, míezɔ toa ŋu to shintangle ŋu kple nusianu,
vaseɖe esi míeɖo toa tame. Eye esi míenɔ mɔa dzi nɔ toa liam la,
ƒeɖekadzoɖekatsu tsitsi aɖe esi va yi, kple to titri aɖe hã. Eva yi, de asi
toa lialia, eye dzowo siwo keke gbadza le esi. Eye megblɔ be, “Enyo,
ke ale la ema enye ƒeɖekadzoɖeke gbãtɔ si mekpɔ kpɔ, le avetsu me.
Nyemede kɔkɔƒe alea tɔgbe kpɔ o.”

Egblɔ be, “Ɛ̃ ɖe. Ƒeɖekadzoɖeke nye ma.”
160 Ale míelia to la henɔ ŋku tsam. Agbowo mele afima o. Eyata nye
kple Bud míenɔ tsa ɖim. Eye Eddie de asi gbeme ɖoɖo, eye Blaine,
evia ŋutsuvi la, nɔ lã dim.

161 Eye míezɔ va afisia, ke, oo, míatɔwo, ɖeko medo ɣli be,
“Ŋutikɔkɔe na Mawu!” Metrɔ kpɔ anyime, eye to siwo tame sno le
la le afima; eye le sno la te la ƒeɖekadzoɖeke gbe ŋutiɖiɖiwo sɔŋ
mie ɖe afima. Eye le ete zi ɖeka la gbedamawo, siwo nye blunyati
kpuiwo. Eye míegayi ŋgɔ vie, avekɔe aɖe li, si le dzĩ. Ne ègayi ŋgɔ vie
wu ema la, nàkpɔ yevuti aŋgba, ŋutiɖiɖiwo. Esiawo katã nɔ keklẽm
ɖe ta si le gɔme la me. Oo, míatɔwo!
162 Nye kple Bud míekpla asi kɔ na mía nɔewo, heɖu jig via ɖe ƒoxlã
afima, henɔ ɣli dom, nɔ aƒa dom nɔ Mawu kafum. Eye míekpla abɔ
ɖe mía nɔewo bɔbɔ nɔ anyi, hele Mawu kafum ko. Eye míewɔ ɣeyiɣi
nyuiwo ŋudɔ, mesusu be, ade gaƒoƒo eve kloe.
163 Eye megblɔ be, “Mebia se be, nukae dzɔ ɖe Eddie dzi?” Míeyɔnɛ
be “Dude.” Ale, míegbugbɔ yi. Míedze to la flɔflɔ. Megblɔ be, “Mete
ŋu le bubu ge le toa dzi afisia o.”
164 Eye megblɔ be, “O. Blaine le megbe afiaɖe le afima, ke enye
Indiatɔ.”
165 Ale míetsa ŋku ƒoxlã, eye mekpɔ fotoɖemɔ aɖe le anyigba.
Megblɔ be, “Eddie tɔ wònye.” Meɖe ŋku kpɔ aga me. Eye meyi toa
godo to go sia me, ke eya to go kemea.
166 Eye Eddie nɔ wɔwɔm be, “Sh-sh-sh-sh.” Enɔ ƒeɖekadzoɖekatsu
sue ma, ɖiam. Ke ɖe wòle etsɔ ge, anyi xɔlɔã Indiatɔawo amesiwo gbɔ
wòle dɔ gbe le. Ale, ewu ƒeɖekadzoɖeke la. Míeyi hedzrae ɖo.
167 Míetrɔ gbɔ, le ga ɖeka me lɔƒo. Míekpɔ míaƒe sɔwo ake, wole
agbadroƒe afã ɖaa, tso afisi wonɔ tsã la gbɔ. Eye míenɔ tsitre ɖe afima.
Egblɔ be, “Nɔviŋutsu Branham, èlɔña azɔlizɔzɔa?”

Megblɔ be, “Kakaɖedzitɔe melɔñɛ.”
168 Egblɔ be, “Ne míeyi to sia godo la…Nenem ƒe agboawo woto mɔ
sia yi, eye woge ɖe ʋe kemea me, ɖewomahĩ. Ne menye nenem o
la, wotrɔ to mɔ si mɔ kemea yi.” Ebe, “Eddie kple ame mamleawo
nagbugbɔ yi, eye woage ɖe agado sia me le afisia, ke woatsɔ nye sɔ
kple wò sɔ la, atsɔ ƒeɖekadzoɖeka ma ɖe dzi yi asaɖa la me. Ke míawo
míazɔ ato afisia ava ɖo teƒe ma. Eye ele be míatrɔ va aƒe me le zã ga
ewo alo ga wuiɖeke lɔƒo.”

Megblɔ be, “Enyo. Míele ewɔ ge.”
169 Ale, míetsi tre ɖe afima. Míeɖu sardini go ɖeka, mía dometɔ
ɖesiaɖe, ɖu via ɖe. Ke míeɣla sardini goe siawo, ɖe gbewo te. Ke
míetsɔ míaƒe abolo la, ɣla ɖe míaƒe awu me, ke míedze fifia ʋuu nua
katã va zua nu loto ɖeka. Gake evivina ne dɔ le wu wòm. Ke esɔ gbe.
Ale, míenɔ tsitre ɖe afima.

170 Ke ɖeko menɔ ŋku tsam. Eye mekpɔ nu ɖoɖa to adzɔge
kpɔŋkuiwo me. Megblɔ be, “Bud, kpɔ afii ɖa. Nukae nye ma
le afima?”
171 Le agbadroƒe etɔ̃ ƒe didime la, ƒeɖekadzoɖeke aɖe mlɔ anyi ɖe
afima. Ke enye esi to vovo ŋutɔ. Eƒe dzowo mele gbadza o; tsó
ƒiɖoƒiɖowo le eŋu. Megblɔ be, “Èɖo ŋku dzia? Kpɔ afii ɖa. Nukpɔkpɔ
kplogodo la le afima, sɔ pɛpɛpɛ. Eye lã la mlɔ anyi ɖe afima, nenema
tututu.” Megblɔ be, “Nu ɖeka koe susɔ si xe mɔ na ŋutega la, amea ɖe
si do flitsogawu, gbemumu.” Ke Eddie tɔ te ɖe afima le flitsogawu,
gbemumu aɖe me. Megblɔ be, “Mesusu be ɖeke mele asiwò o.”
172 Egblɔ be, “Anye srɔñye ye tsɔe de agba me nam. Esime mege ɖe
tsi me, etsɔ va yi la, ele be, maɖɔli awuwo.” Egblɔ be, “Nyemenya be
etsɔe de eme afima o, Nɔviŋutsu Branham. Taflatse be megblɔ nane
si mele teƒe o la na wò.”

Megblɔ be, “Nenema ko wòle be nàwɔ, vinye.”
173 Oo, Bud de asi ɣli dodo me. Egblɔ be, “Nàte ŋu atɔ te ɖe
afisia tututu adae, le agbadroƒe etɔ̃ ƒe didime. Alo oa, Nɔviŋutsu
Branham?”

Megblɔ be, “Le ŋutega la nu la, ɖe mete ɖe eŋu tututu.”
174 Egblɔ be, “Nɔviŋutsu Branham, magblɔe na wò, aleke wɔ ge nàla
aɖo afima?”

Megblɔ be, “Nyemenya o, gake ele be maɖo afima.”
Ale wògblɔ be, “Aleke èle yiyi ge?”
Megblɔ be, “Maƒo xlã avekɔe la.”

175 Egblɔ be, “Ema nye adenyigba.” Eye me…Ebe, “Ne èɖiɖi la, sno
aŋẽ dze dziwò ade tɔni akpe ɖeka, le aɖebaƒoƒo ɖeka me.”
176 Eye megblɔ be, “Aƒetɔ la akpɔ egbɔ. Ɖe meyi nenema, le ŋutega
la me, hete gogoe tututu.”

Egblɔ be, “Enyo, makplɔ wò ɖo.” Eya esi gbɔna.
177 Ke ɖekakpui siawo gblɔ be, “Míalala le afisia vaseɖe esi míakpɔ
mi miawu ƒeɖekadzoɖeke la,” eye wogblɔ be, “emegbe mía—míadzo
aɖiɖi aga, aɖatsɔ sɔawo ayi aƒe me. Míava kpe le dzogbe ma ƒe
nuwuwu, si anɔ abe, oo, anɔ abe agbadroƒe ene alo atɔ̃ ene tso afima.”

Egblɔ be, “Esɔ gbe.”
178 Ale míedze mɔ, nye kple Bud. le gaƒoƒo afã me la, míezɔ gbogboa
ɖe le eŋu ɖo afima tututu. Eye ƒeɖekadzoɖeke ma mlɔ anyi ɖe afima,
trɔ le míagbɔ kpɔm tututu, ke mekpɔ mí o. Ɖewohĩ ɖe wòdɔ alɔ.
Eye míeflɔ agado sue aɖe, hegatrɔ va, hegazɔ yi le abɔklugui blaetɔ̃

ƒe didime tso egbɔ. Emlɔ anyi ɖe afima. Nukpekpe, lã gã sia, tso le
afima, eye meda tui.
179 Esi míenɔ anyi ɖe afima, henɔ agbadze, kple etɔawo, kom le eŋu,
nenema la, Bud gblɔ be, “Ɖe ègblɔ be dzo mawo nye asibidɛ blaene
vɔ evea?”

Megblɔ be, “Nenema tututue.”
180 Egblɔ be, “Nɔviŋutsu Branham, woate ŋu anye alafa ɖeka kple
blaene vɔ eve,” eƒe ta lolo gã aɖe.

Megblɔ be, “Kpao. Blaene vɔ eve pɛpɛpɛ ko wònye.”
Megblɔ be, “Mèta ƒe dzidzenu le asinye afima.”
Megblɔ be, “Ɖe èke ɖi esia?”
Egblɔ be, “O, amegã.”

181 Egblɔ be, “Gake, lala minuti ɖeka, Menye ɖe ègblɔ nam be yèle
sisiblisi tsokpɔ hẽ gã aɖe wu ge hafi atrɔ gbɔ oa? Sisiblisi tsokpɔ
hẽ aɖe anɔ anyi, hafi nàɖo afisi ɖekakpui ma, si do awu gbemumu
la lea?”

Megblɔ be, “Ema nye nyateƒe.”
182 Eɖe kɔ kpɔ toa ƒe anyime. Enyo, naneke meli si kɔkɔ, nenema
kura o. Negbe gbewo ɖeɖe sɔŋ, ko nàkpɔ, yi agbadroƒe geɖewo, nye
gbe sɔŋ le to siwo mlɔ anyi la dzi. Egblɔ be, “Afika wòle, Nɔviŋutsu
Branham?”
183 Megblɔ be, “Eyama ate ŋu ana ɖe. Eyama ye gblɔ nenema.”
Megblɔ be, “Èke ɖi esia, Bud?”

Egblɔ be, “O, amegã.”
184 Enyo, esi míenɔ aga ɖim tso toa dzi la, míeto aleke va. Eya alé tu
la hena ɣeyiɣi aɖe, eye nye ya matsɔ ta la, anɔ ɖɔlim nenema. Ele be
míazɔ aga ɖeke, aɖi aga la agbɔ, dzo gã mawo nɔ gbewo dzi kukom.
Eye míezɔ va ɖo sigbe agbadroƒe ɖeka tso egbɔ. Míetɔ te hetsã ŋku.
Egblɔ be, “Sisiblisi tsitsi ma anyo nɛ wu be wòado mo ɖa, alo oa?”

Megblɔ be, “Nukata èle—nukata èle nu xam le eŋuti?”
Ebe, “Naneke o.”

185 Míeyi vaseɖe esime míeva ɖo tsikpeto aɖe si to afima va yi la
gbɔ. Míebɔbɔ nɔ anyi hexɔ ya fafɛ via ɖe. Eya gblɔ be, “Nɔviŋutsu
Branham, bu eŋuti kpɔ,” ebe, “míezɔ ɖo, oo, mègasu agbadroƒe afã
hã o hafi míaɖo ɖekakpuiawo gbɔ o, ke afiaɖe tso afisia ɖo afima la
èle sisiblisi liti-tɔ aɖe wu ge.”
186 Megblɔ be, “Nenema tututue. Nenema tututue.” Egblɔ be…
Megblɔ be, “Èle ɖi kem esia, Bud.”

187 Etso ɖe tsitre helé nye asi. Egblɔ be, “Nɔviŋutsu Branham,
nɔvinyeŋutsu la megalé kpeŋuidɔ ma kpɔ tso gbemagbe va ɖo fifia
o.” Egblɔ be, “Mawu si te ŋu gblɔ nɔvinyeŋutsu ƒe nya na wò la, mele
aʋatso ka ge na wò o.”

Megblɔ be, “Bud, ele afima nɔ ge.”
Egblɔ be, “Afika tso ge wòle ava?”

188 Megblɔ be, “Nyemenya o, gake,” mebe, “Bud, mexɔ ƒe blaatɔ̃ vɔ
eve,” (le ɣemaɣi), eye megblɔ be, “mekpɔa ŋutegawo, tso keke nye
ɖevi me ke. Ke esi mekpɔ ƒeɖekadzoɖekɛ sia le afisia hewui, ke kpɔe
be eƒe dzowo menye asibidɛ blaene vɔ eve o mahã. Eye ekema, ŋutega
ma ke me, esi metrɔ gbɔna ɖe afisi ameha ma le, siwo gbɔ menɔ la,
mewu sisiblisi tsokpɔ, hẽ sia.”

Egblɔ be, “Nɔviŋutsu Branham, mate ŋu akpɔ nu ɖaa ade
agbadroƒe blaeve.”
189 Egblɔ be, “Ɖe Mawu le eho ge tso anyigba me, alo ana wòage tso
dziŋgɔli me, alo nane.”

Megblɔ be, “Megaxa nu o. Èle afima nɔ ge.”
190 Míegazɔ abɔkuglui alafa ɖeka bubu. Ɖeko ɖeɖi te eya hã ŋu. Esia
kpena pɔŋ alafa ɖeka kple blaatɔ,̃ adedafetu sia. Ale, esi míetso toa
dzi gbɔna la, e—ebɔbɔ nɔ anyi. Egblɔ be, “Whew! Esusɔ vie mana ta.”
191 Megblɔ be, “Ẽ ɖe.” Míeva ɖo blunyati kpuitɔ aɖewo, kpuitɔwo
gbɔ ekem, siwo kɔkɔ abe aleke sinu. Xe aɖewo nɔ dzodzom le afima,
eye tegliwo hã, ke ale mefɔ kpewo heda wo nenema.

Tete wògblɔ be, “Èɖu teglilã kpɔa?”
Megblɔ be, “O. Nyemexɔe se nenema o.”

192 Egblɔ be, “Wo vivina ŋutɔ. Wo vivina abe kpakpaxewo ene.”
Egblɔ be, “Nɔviŋutsu Branham?” Eɖe eƒe kuku gbadza yibɔ la le ta,
nɔ ya gbɔm na eɖokui. Ebe, “Ɣeyiɣi de be sisiblisi tsitsi ma nado ta
ɖa, alo, xɔ?̃”

Eye megblɔ be—megblɔ be, “Bud, èle ɖi kem esia.”
193 Egblɔ be, “O. Nyemele ɖi kem o. Gake, Nɔviŋutsu Branham, ɖeko
nye—nye—nyemete ŋu se eme o.”
194 Megblɔ be, “Nye hã nyemete ŋui o. Menye tɔnye wònye be mase
eme. Tɔnye wònye be maxɔe se o.” Amen. Mawu si le Dziƒo nya be
nusiawo nye nyateƒe. Ɖe matsi tre ɖe afii anɔ nya sia gblɔm, ne menye
nyateƒee oa?
195 Ale mede asi tɔtrɔ me, be matsɔ tua nɛ, eye maxɔ lãta la le esi. Eye
esi metrɔ la, megblɔ be, “Bud, ɖe adzɔgekpɔŋkuiawo le wò kɔ mea.
Nukae nye ma tsi tre ɖe toa kɔgo le afima ɖaa?”

196 Eda adzɔgekpɔŋkuiwo ɖoɖa. Egblɔ be, “Oo, mixɔ nam,” ebe, “ne
manye amea ɖe ƒe notsifiãnyie o fĩ!” Numa tɔgbea ɖeke meli le nuto
la me o. Ebe, “Ema nye sisiblisi tsokpɔ gãtɔ kekeake si mekpɔ kpɔ
le nye agbe me. Ke eyata mixɔ nam, kpɔ ɣe hẽ ma si klẽ ɖe edzi ɖa.
Enye esi liti-tɔa.” Ebe, “Didime neni èbe anɔ?”
197 Megblɔ be, “Anɔ abe agbadroƒe eve ene le afima.” Ke ɖeɖi te mía
ŋu vɔ keŋ. Egblɔ be…Megblɔ be, “Nuka dzɔm míele? Na mídzo.”

Eye wògblɔ be, “Èka ɖe dzi be yele ewu gea?”
Megblɔ be, “Kakaɖedzitɔe mele ewu ge.”
Egblɔ be, “Tu kae nye ma zãm nèle le afima?”

198 Megblɔ be, “Azɔ, mègakpɔ ema gbɔ o.” (Ke tu suea ɖe wònye si
nɔviŋutsu aɖe nam le takpekpe aɖe me va yi, anɔ ƒe geɖewoe si.) Eye
megblɔ be…(Suetɔ, si mexɔ asi o lae .270.) Eye megblɔ be, “Esɔ gbe.
Metsɔ…Me…Ele me va ge.”
199 Míeyi dzi nɔ tetem ɖe eŋu. Eye zi alesi míenɔ tetem ɖe eŋu la,
zi nenema ke wòganɔ lolom ɖedzi sɔ kple eɖokui. Oo, eɖi nukpekpe
gã aɖe le gbe ma dzi abe gbeƒuƒu wolikɔ ɖi ene, minyae. Etso, elolo,
nukpekpe, gãa ɖe, eƒe ta keke abe numa ene, minyae, eye eƒe glã do go
ale, eƒe afɔwo lolo gã aɖe. Eye wòle nyiti ƒe alɔ suewo flim, nenema,
minyae, henɔ wo ɖum. Eye etri ŋutɔ, nye lã lolo gã aɖe! Míete gogoe,
oo, sigbe abɔkuglui alafa enyi ene.
200 Egblɔ be, “Hey, Nɔviŋutsu Branham, ɖe—ɖe èda tu sisiblisi
kpɔa?”
201 Megblɔ be, “Mewu sisiblisi geɖewo kpɔ, Bud, gake nyemewu liti-
tɔ si tsokpɔ hẽ ya kpɔ haɖe o.”
202 Egblɔ be, “Ènyaa, liti-tɔ la nye avuwɔla gãtɔ wu le wo
katã dome.”

Megblɔ be, “Ẽ ɖe, mese nenema.”
Egblɔ be, “Menya alesi wòkuna o.”
Eye megblɔ be, “Enyo?”

203 Egblɔ be, “Mèga…Neni—neni—neni èdidi tso…? Aleke gbegbe
wòle be nàte ɖe eŋu kple numa?”
204 Azɔ, miyi ɖabiae se ko. Miŋlɔ lèta nɛ. Matsɔ adrèsi la ana mi.
Egblɔ be, “Amesiame si di la naŋlɔ nu nam faa kuɖe nenem nuawo
ŋuti. Na magblɔe na wo.” Eye ale…

Eye megblɔ be, “Enyoa?” Megblɔ be…
Egblɔ be, “Azɔa?”

205 Megblɔ be, “Kpao, kpao. Medi be mate ɖe eŋu kpuie alea Bud.
Ɖe mete ɖe eŋu, tututu.”

206 Egblɔ be, “Míeɖo egbɔ vɔ keŋ azɔ. Ate ŋu aɖoadã le ga sia game.”
207 Megblɔ be, “Menya nenema. Gake,” Megblɔ be, “Bud,” megblɔ
be, “ele nyonyo ge.”
208 Egblɔ be, “Azɔ, ne èdi be yeada tu sisiblisi la,” ebe, “azɔ,
Nɔviŋutsu Branham, da tu megbe nɛ. Ele be nàƒoe ƒu anyi, elabena
ayi avuwɔwɔ dzi, ekema magate ŋu atsi tre o.”

Megblɔ be, “O, le ŋutega la nu la, ɖe meda tu dzi gbɔ nɛ.”
Egblɔ be, “Mexɔ se be mèle vodada aɖeke wɔm le numa me o ɖe.”

209 Megblɔ be—megblɔ be, “kura o.” megblɔ be, “Meɖo ŋku dzi
nenema.” Elabena, le ŋu—le ŋutega me la, nanɔ—nànɔ dzitsinya
ɖeka me, ke eveawo katã, abe alesie míeɖe eme nyitsɔ zãme ene.
Nànɔ eveawo me. Màte ŋu aŋlɔẽ be o. Mikpɔea? Ekema ye koe ma.
210 Ale míegate ɖe eŋu ake, de—de abɔkuglui alafa ɖeka kple blaatɔ̃
sinu. Ema nye avekɔe mlɔetɔ si ŋuti míeto. Eye megblɔ be, “Eku ɖe
eŋuti azɔ. Mikpɔe ɖa. Ɖe menya kpɔ oa?”

Egblɔ be, “Ɛ̃ ɖe, mesusu be nenee.”
211 Eye—eye megblɔ be, “Esɔ gbe, Bud. Azɔ esi metsi tre le afisia la,
ele vava ge.” Eye megblɔ be, “Wò lé ŋku ɖe eŋu ko.”

Eye wògblɔ be, “Manɔ ŋku lém ɖe eŋu.”
212 Ale mede tukpe tu la me, minyae. Ke míenɔ avekɔe sia ƒe anyigbe
vie. Kasia makɔ ta dzi la, eyae ma gbɔna. Míatɔwo, míatɔwo! Metɔ
te, meda tu la, ke ɖeko wòle abe dzefe-tu lɔe ene. Xɔ,̃ numa mewɔ
naneke le eŋu, kura o. Ke, míatɔwo, hafi ma…
213 Miaƒo nu tso dusisi ŋua! Nyemekpɔ naneke nenema tɔgbe kpɔ o.
Eya, woate ŋu aʋu du wu sɔ, zitsu, alo nusianu, minyaa, sisiblisi ate
ŋui, nenema. Eyae ma gbɔna tso toa dzi, lu ɖe mía dzi, nenema.
214 Eye me, hafi magade tukpe bubu tua me la, emu dze anyi ku
krenee, le abe, oo, abɔkuglui blaetɔ,̃ alo blaene domee, ɖeko wòmli
tome gamli tome; elɔ dzi, aklãwo, nusianu, le eƒe dɔme. Nosler tukpe
ye, si wodoa ɖu na kple asi. Eyata e—ekakae keŋkeŋ, eye wòmlĩ tome
dze anyi.
215 Bud, tɔ te ɖe afima, nɔ nu kpɔm, futukpɔ ɣi do ɖe nu nɛ. Egblɔ
be, “Nɔviŋutsu Branham, nyemedi be wòanɔ nye ata dzi o.”

Megblɔ be, “Nye hã nyemedi o.”
216 Egblɔ be, “Whew.” Egblɔ be, “Medi be magblɔe nawò, ne ewu nu
vɔ keŋ la, xɔ.̃ Ne ɖe ema menye ŋutegaawo dometɔ ɖeka, eye mekpɔe
wòdzɔ doŋgɔ o la, Nyemazɔ kpli wò va ɖo keke afisia, ate ɖe sisiblisi
ma ŋu gbegbe, gbeɖe o.”

217 Ke mía dometɔa ɖeke mate ŋu aʋãe o. Ekpena ade pound akpe
ɖeka, mebui nenema, ekema, enye nukpekpe, lã gã aɖe. Míete ŋu koe
o, ele be mía…aɖe agbadze le eŋu. Míedze aga la ɖiɖi. Eye míegblɔ
be…“Nɔviŋutsu Branham?” Míetsɔ dzoawo. Egblɔ be, “Ne dzo mawo
dzidze asibidɛ blaene vɔ eve tututu la,” ebe, “Nu adze dzinye.”
218 Megblɔ be, “Ekema, anyo wu be nua nadze dziwò fifia, elabena
eyae wònye.”
219 Egblɔ be, “Nyemekpɔ e—e—e…Ewɔ nam abe drɔẽ kum
mele ene.”
220 Ke esi míeva ɖo afima la, megblɔ be—be Eddie, mebe, “Azɔ wò
lé ŋku ɖe eŋu. Blaine atsɔ eƒe asi ɖo eŋu.”
221 Azɔ, miɖo ŋku dzi be, asi sue aɖe lé dzo la. Miɖo ŋku dzia,
Nɔviŋutsu Fred, alesi megblɔ na mi be ava nɔa?

Eye megblɔ be, “Wò lé ŋku ɖe ŋu,” na Eddie.
Eye Bud gblɔ be, “Milala.” Eƒe sɔ la le afima.

222 Eye sisiblisi le mía ŋu, minyae, eye sɔ mawo dze agbo nɔ nusianu
kakam. Minya alesi wowɔna ne wose sisiblisi hẽ ƒe ʋeʋẽ alo sisiblisi
ɖesiaɖe ƒomevi ko. Eyata me—meyi ɖe afima, lée, henɔ agbagba
dzem be malé sɔ la, sɔ si wodo akpa na wònɔ didim be yeasi adzo.
223 Eye eyi ɖatsɔ eƒe mèta la, gatrɔ gbɔ zɔ yi ɖe afima, enɔ kpɔyem,
nenema. Mebe, “Va afii, Blaine.” Metɔ kɔ Eddie. Etsɔe ɖo esia ŋu.
Amen. Ke mixɔ nam, ele asibidɛ blaene vɔ eve, tututu!
224 Azɔ, nenem dzowo tòna ɖe me ne wole ƒuƒum. Sisiblisi tsokpɔ ma
le nye dɔwɔƒe fifi laa, eye wotsɔ eƒe dzowo ku gli ŋu. Lãkukudzraɖola
lae klã wo, ke eklã wo ɖe afima. Wotsɔ mèta dzidzeka da ɖe wo dzi,
wònye asibidɛ blaene vɔ eve, pɛpɛpɛ.
225 Azɔ, nukaŋuti Mawu agblɔ nenem nu ma tɔgbe na ame, kuɖe
adegbe mɔzɔzɔ ŋu?
226 Esi metrɔ gbɔ la, danye nɔ dɔ lém. Meyi ɖakpɔe ɖa. Egblɔ be,
“Billy?” Mikpɔea, Enɔ dzi dem ƒo nam, nɔ dzrayem ɖo na nane.

Megblɔ be, “Dada, Aƒetɔ ayɔ dɔ wò ɣesiaɣi.”
Egblɔ be, “Billy, meyina Aƒe be makpɔ fofowò.”
“Oo,” megblɔ be, “danye, megaƒo nu nenema o.”
Ebe, “Ẽ, meyina.” Medo gbe ɖa ɖe eta.
Eye Nɔviŋutsu Fred kple ɖaseɖila siwo katã le afisia nyae

nenema.
227 Emegbe, nu evelia si nànya la, wokɔe yi dɔyɔƒe. Dɔkita menya
nusi le ewɔm gɔ̃ hã o. Enyo, meyi be mado gbe ɖa ɖe eta. Egblɔ be,

“Vinye, mele dzodzom.” Ke azɔ, danye nye nyɔnu sesẽ aɖe tɔgbe,
alekee hã.
228 Gbeɖeka la, anɔ ŋkeke eve ko le ema megbe, mezɔ ge ɖe eme.
Enɔ tsitre ɖe afima, nɔ Dziƒo kpɔm. Egblɔ be, “Billy, mekpɔ wò.”

Megblɔ be, “Tsyo, eka ɖe dzia, dada.” Ebe, “Mekpɔ wò le
afisia tututu.”
229 Ebe, “Oo, ètsi ŋutɔ, Bill,” egblɔ be, “wò ɖawo kple wò ge fu hedidi
wuyaa kpeɖo. Ètsɔ wò asiwo ɖo atitsoga ŋu, be yealém.” Ale mese
egɔme, nusi wònye.

Azɔ, mi nɔvi siwo le afisia minya be nyateƒe wònye.
230 Ŋufɔke la nye Kwasiɖagbe. Menɔ mawunya gblɔm. Woɖo ame
ɖo ɖem be, “Wò…”

Megblɔ be, “Nyemexɔ se be danyee le kukum o ɖe. Mawu ɖea
amenyewo fiam kokoko, ne wole kuku ge. Gake, danye ya, Meɖe
naneke fiam kuɖe eŋu kura o.” du aɖe esi va. Evɔ menɔ nye Gbedeasi
la ƒe mamãme, abe esia ene. Amea ɖe ge ɖe eme, ebe, “Heyi, ɖakpɔ
dawò fifi laa. Yɔe le ka nu. Ele kukum, le minuti sia me.”
231 Megblɔ be, “Ku, ɖe asi le ŋu kpoo. Mawu ƒe Nya le vevie
wu ema.”
232 Ŋutsu sia nɔ anyi ɖe afisia fifi laa, Nɔviŋutsu Borders. Esi
takpekpea wu nu la, meyi ɖakpɔ danye. Medo go Nɔviŋutsu Borders.
Egblɔ be, “Nɔviŋutsu Branham, wò mèkɔ de afɔ adẽ tututu o, gake
mekpɔ ŋutsua ɖe si kɔkɔ de afɔ ewo si nɔ tsitre ɖe nyagblɔtia dzi
ŋdi sia.”

Megblɔ be, “Nɔviŋutsu Borders, Mawu akpɔ nusianu gbɔ
na dada.”
233 Eye ŋkeke ʋeea ɖewo le esia megbe la, woyɔm yi xɔ me, ke enɔ
kukum vavã. Eƒo ƒu ɖeviawo ɖe xɔ me, metsi tre ɖe abati la gbɔ.
Megblɔ be, “Mama, ɖe èle dzodzom vavã?”

Egblɔ be, “Ẽ.” Eye megate ŋu ƒo nu o.
234 Meyi dzi nɔ gbɔgblɔm nɛ be, “Nuka Yesu nye na wò, dada?” Meɖo
ŋku dzi esi menyrɔẽ ɖe Eƒe Ŋkɔ me, eteƒe didi fifia, le tsi me afima.
Megblɔ be, “Gblɔ nusi Wònye na wò fifia la nam.”

Egblɔ be, “Ewu Agbe nam.”
235 Megblɔ be, “Dada, ne èle dzodzom la, nyee nye viwò ŋutsuvi,
ma…mawunyagblɔla la. Medi be manya, tso nye ŋutɔ danye si yina
be yeado go Mawu la gbɔ. Medi be malé wò asi le afisia, dada.”

Megblɔ be, “Medi be nàwɔe.” Mekpɔtɔ lée ɖe asi.

236 Mate ŋu aƒo nu o. Ewɔ sigbe eƒe mo ku, kpaɖi ene. Megblɔ be,
“Màgate ŋu aƒo nu oa, mama?” Mete ŋu ʋã o…Megblɔ be, “Ɖo to. Ɖe
Yesu kpɔtɔ le na wò nenema koa?” Ete ŋu ʋã eƒe ta.
237 Emegbe eva ɖo afiaɖe si magate ŋu aʋã eƒe ta o. Megblɔ be,
“Dada, ɖe Yesu nye nusianu na wò fifia? Egbɔna ava kplɔ wò, le
minuti ɖeka me. Nusianu, na wòa?” Mete ŋu ʋã o.
238 Megblɔ be, “Dada, nu ɖeka koe le asiwò, wò…Mekpɔ be èle
wò ŋkuwo ƒom. Ne Yesu kpɔtɔ nye nu ɖeka ma na wò abe alesi
Wònyee kokoko, tso gbesigbe menyrɔ wò ɖe tsi me la, ƒo wò ŋkuwo
kabakaba.” Eƒo eƒe ŋkuwo, eye aɖatsi nɔ sisim le me, nenema.
239 Eye Ya via ɖe ƒo, to xɔa me. Dada dzo yi Aƒe.
240 Megbɔ va aƒe me, yi ɖe kuƒeame, tsɔ awu aɖewo. Oo, minya
alesi wònɔna. Ele be nàwɔ nu ma ke. Ɖeviawo katã nɔ avi fam, ame
ɖeka le teƒe aɖe, eye ɖeka, le teƒe bubu. Megblɔ be, “Dada wòe nye
míaƒe blaɖeŋusɔti la. Míagate ŋu anye nu ɖeka ma kpɔ gbeɖe o.” Doc
kple eƒe ƒomea nɔ kɔna sia dzi. Jesse kple eƒe ƒome nɔ kɔna kemea
dzi. Míeɖi Howard, eteƒe medidi o. Megblɔ be, “Enyo, evɔ na mí,
ŋutsuviwo.” Megblɔ be, “Míega…Míagava kpɔ mía nɔewo ɖa azɔ o.
Dadae nye míaƒe ziɔɖeŋua.” Megblɔ be, “Míegale mía nɔewo kpɔ ge
nenema gbegbe ake azɔ o.”
241 Meyi ɖe aƒeme, le zãme, esi míetia eƒe awu aɖewo vɔ. Medzo
yi aƒeme.
242 Aƒn. D’Amico, ɖe amea ɖe li nyaea, si tso Chicago? Enye dutoƒo
takpekpe xɔlɔ̃ vevi aɖe nam. Enam Biblia aɖe. (Taflatse.) Eye enye
Biblia mawo si me nuŋɔŋlɔ-dzĩ le si wotuna. Eye amea ɖe, esime
megblɔ mawunya ma be, Alẽvi La Kple Ahɔñɛ la, woɖo ahɔñɛ eve
ɖo ɖem, sinye kpe woaɖo nu dzi. Nye nɔviŋutsu bubu, Nɔviŋutsu
Norman, ɖo ahɔnɛ sue aɖe, kple alẽvi ɖem, Nɔvinyeŋutsu Borders
nam alẽvi aɖe. Metsɔ Biblia la. Meda nɔ anyi ɖe dzogui dzi, nɔ
avi fam.
243 Ke mi Asi Tsala siwo katã le afisia la mienyae, esime menɔ
Jamaica, mekpɔ lɔx̃onye, megblɔe na mí le kplɔã ŋuti le Jamaica
afima. Megblɔ be, “Amea ɖe si nye nye ƒometɔ le kukum, aɖu aɖeke
megale nu me nɛ o. Mekpɔ alesi wole dzodzom.” Le kplɔã ŋuti zi ɖeka,
Demos Shakarian kple ame mamleawo katã wonɔ anyi ɖe afima.
Gaƒoƒo ʋeea ɖewo tso ɣemaɣi dzi la, lɔx̃onye dze anyi ku kloe, zi
ɖeka, mikpɔea, aɖua ɖeke meli nɛ o, nenema pɛpɛpɛ.
244 Megblɔ be, “Mekpɔ ɖekakpui aɖe le ʋu tum le nu me.” Meyɔ,
gblɔ bena, “Migana mɔ Billy…”

245 Ɖe amea ɖe le afisia si—si nɔ Jamaica ƒe takpekpea me le afima
ɣemaɣia le—le Jamaica, Kingston? Nyemekpɔ ɖeke o. Ẽ ɖe. Ame eve
li. Ekema la…
246 Eye megblɔ be, “Ele be…Billy, mègayi afima o. Mekpɔ ɖekakpui
aɖe si le ʋu tum.” Ke nyonye wònye. Eyii, ʋu ɖuɖu ɖe lãme nɛ esime
dadaa ku. Ɖeko nua wɔ dɔ ɖe dzi ale gbegbe.
247 Ale menɔ tsitre ɖe afisia gbemagbe, hetsɔ Biblia sia. Megblɔ be,
“Fofo, nyemenya o. Ɖewohĩ Wò lɔlɔ̃ sɔŋ ta ko, Mètsɔ eƒe dzodzo fiam
o. Gake megba keŋkeŋ, Mawu. Ɖe nàlɔ̃ anam akɔfafanya aɖe le Wò
Nya mea?” Megblɔ be, “Na maxlẽ nane si afa akɔ nam, si anye akɔfafa
nam.” Ɖeko meɖe asi Biblia la ŋu wòke nenema. Ke eyae esi, nye
nuŋɔŋlɔ dzĩ gãwo, “Meku o, ke alɔ̃ dɔm wòle.” Eye mege ɖe xɔ me.
Míeyi ɖamlɔ anyi.
248 Esi ŋu ke, anɔ ga enyi me lɔƒo la, míefɔ. Wole amea glã ge, le
ŋdɔme lɔƒo, eyata míeyi afima ɖakpɔe. Meda yi be yeaƒle nuɖuɖu na
ɖeviwo, eye Joe sue la nɔ avi fam. Becky nɔ anyi ɖe kɔna aɖe me,
egale avi fam, “Ɖe megale mama kpɔ ge akea?”
249 Megblɔ be, “Ẽ. Ẽ. Èle ekpɔ ge. Ɖeko wòfɔ tɔ la, helia
atrakpuiawo.” Megblɔ be, “Eya, míegale ekpɔ ge.” Ke elɔã ɖevi sue
mawo, minyae.
250 Ke, eyata, wo katã wonɔ avi fam, “Ɖe míegale mama kpɔ ge
ɣetrɔ sia?”
251 Megblɔ be, “Miakpɔ ŋutilã si me wònɔ agbe le, gake mama dzo
be yeayi ɖanɔ anyi kple mama bubu, siwo le Dziƒo.”
252 Ke Joe mete ŋu se eme o, vinyeŋutsuvi sue la, minyae. Ɖeko mete
ŋu se eme o. Egblɔ be, “Ke ɖe mama agatrɔ ava fiẽ siaa?”
253 Eye megblɔ be, “O, o. Nyemenya ɣekaɣi wòatrɔ ava o. Ne Yesu
va la, Eya hã latrɔ va.”
254 Eye metsi tre ɖe afima. Heƒo xlã, nɔ zɔzɔm le xɔa me. Eye esi
mewɔ esia la…Migabiam be maɖe egɔme o. Mɔnua ɖeke meli be
wòatsɔ ɖe eme o. Mekpɔ ɖokuinye metsi tre ɖe afima, tututu abe
alesi mele ƒuƒoƒe sia kpɔm ene. Eye menɔ hawo kplɔm. Nyemewɔ
esia kpɔ o. Nyemete ŋu dzia ha, gɔ̃ hã o. Ale, ameha sɔgbɔ gãa aɖe,
nɔ afima.
255 Le go sia dzi la, ewɔ sigbe ƒu—ƒuƒoƒea nɔ xexe, sigbe, oo,
nyemenya aleke miayɔ nɛ o, Ele sigbe to aɖe ƒe afɔnue ene, eye enye
nane sigbe takpexɔ gãa ɖe ene. Eye eyi ɖe megbe ɖaa ke, agbakawo
yi nenema, vaseɖe esi wòle be woatrɔ fɔ wo aleke, ale be amesiwo
le megbe ɖaa ke nate ŋu akpɔ nu to go sia me. Gake le domedome
tututu la…Agbaka etɔ̃ koe li, abe aleke ene. Eye le domedome tututu

la ɖevi gbafa suewo le, kekevi me, ɖo ɖe gbaka me abe mɔli wosì ɖe
gbaka me ene.
256 Ke medo kotu yibɔ, eye menɔ ha dzim be, “Kplɔ wo vɛ, kplɔ wo
vɛ, kplɔ ɖevi suewo vɛ na Yesu.” Míedzinɛ le hamea me, zi geɖe,
vevietɔ ne míele ɖeviwo ŋu kɔm. Eye nane li, sigbe nu—nugo aɖe
ene le afisia, afisie ameŋkutawo nɔ anyi ɖo, eye nyagblɔti aɖe nɔ
egbɔ. Gake menɔ gɔme, nɔ hawo kplɔm. Eye zi ɖeka ko la, nyee ma
le tsitre ɖe afima trɔ le ɖokuinye kpɔm, ale…Oo, migadi be miasusui
kpɔ o, elabena miete ŋu le ewɔ ge o. Ale esi menɔ afisia tsã la, ekema
eva zu afisia. Nyemenya o. Woa kple eve wozɔ ɖedu. Ke enye…

Enye nu nyuia ɖe ne nu eveawo yi ɖedu na wò.
257 Fotoɖemɔ aɖe le asinye le dzigbe afima. Esi megbɔna la,
nyemenya foto ɖeɖe o. Mekpɔ nu to eme, eye, ame, mate ŋu akpɔ
nu vovovo atɔ̃ alo adẽ. Ale mede asi edzɔdzɔ. Billy gblɔ nam be, ebe,
“Dzɔe, ekema nuawo katã woazu ɖeka.”
258 Susu nyui aɖe wònye be woawɔ nenema, minyae. Nàkpɔ nu
vovovo ne èle dzidze la dzɔm. Ke mizã Mawu ƒe Nya adzɔ dzidze
la ɖe Eyama dzi, ekema mia—miakpɔ nusi gblɔm mele. Ke midzɔ
dzidze la ɖe Edzi, gbã, mikpɔea.
259 Ale menɔ metsi tre ɖe afima, nɔ nu kpɔm, eye mege ɖe ŋutega
me. Eye le eme afima sẽ la, mede dzesi be ame aɖe si xɔŋkɔ la trɔ va
teƒe la ƒe megbe. Eye wonɔ…Megblɔ be, “Enyo, ɖe wogbɔna ɖe teƒe
si ame ŋkutawo nɔ anyi ɖo.” Ekema wozɔ gbɔna ɖe go sia me. Eye
mesusu be, “Enyo, magadzi ha ɖeka esime nyɔnu ma gbɔna.” Edo
awu abe tsãtɔwo ene.
260 Azɔ, mi aƒenɔwo mia dometɔa ɖewo miaɖo ŋku dzi, ɣeyiɣi si
me amewo dona kpoyokpoyo aɖe, ƒomevi, le afisia, eye edidina keke
ɖona afɔkpa ƒe kawo dzi. Eye nane ƒomevi nɔ wo si blibo…Aleke
mieyɔna numawo, si le sigbe—sigbe esi aƒenɔ sia si le afisia do fifia
ene? Awu legbe. Awu legbe, mawo ƒe ɖe nenema, eye abɔ legbe le esi
vavã. Miɖo ŋku dzia? Eye wòyi dzi ɖo kɔme afisia, kpakple awuŋukpe
sue ƒomevi aɖe si wodena eme afisia. Eye, eɖɔ kuku gã gbadza aɖe,
si woŋlɔ̃ ɖe akpa ɖeka. Ke le ŋkeke mawo me la, aƒenɔwo, ƒe ɖawo
didina. Eyata wovunɛ va gɔme alea, hetsɔa kuku la dana ɖe dzi, atsɔ
nulépini de eme, minyae, be woalée daɖi, elabena ele na wo be woanɔ
sɔwo dzi kple nuwo.
261 Ekema nyɔnu sia gbɔna, eye amesiame nɔ bubu dem aƒenɔ sia ŋu.
Eye mesusu be, “Enyo, ele zɔzɔ ge ayi ame ŋkutawo nɔƒe.”
262 Ale, tete la, megblɔ be, “Zi ɖeka ake, amesiwo katã le akpa sia,
‘Kplɔ wo vɛ.’ Azɔ akpa sia, ‘Kplɔ wo vɛ.’ Emegbe amesiwo katã le
domedome, amesiame ɖedu azɔ, ‘Kplɔ ɖevi suewo vɛ na Yesu.’”

263 Kasia menya gblɔ nenema ko la, aƒenɔ sia ge ɖe ame ŋkuta nɔƒea
xoxo. Mate ŋu akpɔe, esi wòge ɖe nɔƒe la, amesiame tsi tre. Eye
amewo katã wonɔ wɔwɔm aleke, nɔ bubu dem eŋu, eye eya hã nɔ
bubu dem amewo ŋu.
264 Mesusu be, “Enyo, game su be woagblɔ mawunya. Mayi dzi ado
gbe ɖa ɖe dɔnɔwo ta.” Metsi tre ɖe afisia le—le nyagblɔtia dzi, abe
aleake, ke ameŋkutawo nɔƒe la tsi nye ɖusi me, oo, ete gogom abe
nɔviŋutsu sia si nɔ anyi ɖe afisia ene. Eye metrɔ, aleke.
265 Mesusu be, “Enyo, azɔ, aƒenɔ ma abɔbɔ ta nam, ekema ɖeko
madze sii.” Ke esi metrɔ la, ebɔbɔ eƒe ta xoxo, aleke. Menɔ ta dem
to, abe aleake. Eye esi mekɔ ta dzi, le ɣeyiɣi ɖeka ma me la, nye kpli
míekpe, ke danye wònye, nye ɖetugbui, nyakpɔa ɖe.

Melé ŋku ɖe eŋu. Megblɔ be, “Dada?”
Egblɔ be, “Billy.”

266 Le ɣemaɣi tututu la, dzikedzo de asi dzo keke me ɖe xɔa me
miamiamiã, dziɖegbewo ɖe gbe, eye nuʋuʋu aɖe va. Ke Gbe aɖe
gblɔ be, “Megavɔ̃ ɖe dawò nu o.” Ebe, “Eganye ɖeka ma ke abe le
1906 me.”

Eye megblɔ be, “Nukae, 1906?”
Eye Meda gblɔ be, “Nukae le wɔwòm?” Srɔñye.
Megblɔ be, “Lɔlɔã, 1906, nuka enye 1906?”
Egblɔ bena, “Nukaŋutie?”
Megblɔ be, “Ŋutega aɖee, mekpɔ dada tɔ te ɖe afisia tututu.”
Egblɔ be, “Èkpɔ nuka?”
Megblɔ be, “Mekpɔ dada.”
Egblɔ be, “Èka ɖe dzi tututua, Bill?”

267 Megblɔ be, “Ẽ. Etɔ te ɖe afisia tututu, ke enyakpɔ ŋutɔ. Eye
Wògblɔ be…” Megblɔ be, “Enye nyɔnu sɔhɛ aɖe ko.”
268 Tete meyi ɖatsɔ ƒome ƒe agbalẽ xoxo la. Minya alesi wònɔ le 1906
mea? Fofonye ƒe srɔñyɔnua. Ƒe ma mee wòlé alɔ. Azɔ enye Srɔñyɔnu
bubu me tɔ, Aƒetɔ Yesu ƒe Srɔñyɔnu.
269 Amea ɖe tsɔ peni ga ɖeka ɖo ɖem tso afiaɖe. Ele nye kotoku me
le afii, 1906.
270 “Ke Eya, Gbɔgbɔ Kɔkɔe la, ne Eva la, Aɖe nusiwo Megblɔ na mi
la afia mi, eye wòafia nusiwo lava va la mi.”
271 Azɔ, nuka wònye? Adegbe mɔzɔzɔ nye nane si le tuyem ɖo ko,
mikpɔea. Mɔzɔzɔ nyuitɔwo dometɔ ɖeka si mewɔ kpɔ la, esi menya
bena, esia nye nu wɔdɔɖamedzi gã aɖe. Eyae nye lɔlɔ.̃ Ke, nɔviŋutsu,

nɔvinyɔnu, ne ŋutega bubu siawo katã nye nusiwo le teƒe tututu, le
nusi Gbɔgbɔ Kɔkɔe tsɔ fia ŋu la, ele be wòanye Gbɔgbɔ Kɔkɔe la. Biblia
gblɔ, bena, “Ne eva me la, ekema Eyamae.”
272 Ekema, mɔkpɔkpɔ kae le mía si! Gbeɖeka la míele dzodzo ge le
teƒe sia. Míagatrɔ yi ɖe ɖekakpui kple ɖetugbui me, míagaku akpɔ
o. Medi boŋ be manya esia tsɔwu be manya bena mele xexeame ƒe
dukplɔla nye ge eye manɔ agbe ƒe milionwo. Medi boŋ be manya be
mele Mawu ƒe asi me.
273 Eye dzi dzɔm be manyae, fiẽ sia, bena Yesu ɖeka ma si gblɔ nya
sia la, Ele afisia, le ƒe akpe eve megbe. Mikpɔea, Mate ŋu atsrɔ̃ o.
Enye Mavɔtɔ la. Eganye Yesu ma ke fiẽ sia esi ke ko Wònye gbesigbe
Wòɖe nya sia gblɔ. Eye Agaɖo kpe eƒe Nya dzi kokoko, ne míexɔ Edzi
se. Ɖe miexɔe se nenema?
274 “Ne, Eya, Gbɔgbɔ Kɔkɔe, va la, Maƒo nu le Eɖokui si o. Ke boŋ
Aɖe tso nusiwo, nye Tɔnye la me,” si nye Nya la, “eye wòafia wo mi.
Eye gawu, ake la, Afia nusiwo ava va me la mi.”
275 Le Hebritɔwo ƒe—ƒe Agbalẽ me, ta 4 lia, Biblia gblɔ be, “Mawu
ƒe Nya la ɖana wu…”
276 Azɔ, Amekae nye Nya la? Yesu. “Le gɔmedzedzea me Nya la li,
eye Nya la li kple Mawu, eye Nya lae nye Mawu. Nya la va zu ŋutilã.
Henɔ…”
277 “Mawu ƒe Nya ɖana wu yi nuevee sia nuevee, eƒona ɖe ame me
hemãnɛ gɔ̃ hã, keke ɖo ƒutomemi me, eye wònye dzimesusuwo ƒe
Ʋɔnudrɔl̃a.”
278 Emae nye míaƒe Mawu. Mímebu o, xɔñyewo. Míekpɔtɔ le Mawu
ƒe amenuveve me. E—edzrom, be maƒo nu le nane ŋuti, eye maƒo nu
le ɣeyiɣi si va yi ŋu…Ke abe alesi megblɔe le zã si va yi me ene la,
be alesi nusrɔl̃awo nɔ agbagba dzem be woanɔ agbe ɖe takpekpe si
wowɔ ŋkeke si va yi nu la, henɔ mɔ kpɔm na ame bubu, ke woŋlɔ be
be ya kple ƒutsotsoewo ƒe Wɔla la ŋutɔ mlɔ anyi ɖe tɔdziʋu la me.
279 Mawu si nɔ to mawo dzi le afima, si tsɔ sisiblisi tsokpɔ hẽ
liti-tɔ ma daɖe afima, le Eƒe Nya nu, si le anyinɔƒexɔa me, abe
kpeɖodzi ene.
280 Azɔ, ne miedi be miaŋlɔ nu na ŋutsu ma la, miŋlɔ ko be Bud
Southwick, S-o-u-t-h-w-i-c-k, Bud Southwick, Fort Saint John, British
Columbia, eye mina neɖo lètaa ŋu na mi. Ke alekee hã, ne miele
adegbe mɔzɔzɔ wɔ ge la, enye ŋutsu nyui aɖe si akplɔ mi yi.
281 Azɔ mide dzesii. Egblɔ nya ma le adelawo katã dome le mɔ ma
katã dzi yi-gagbɔ, vaseɖe esi mexɔe se be zi evelia si magayi afima la,

mawɔ takpekpe vavã aɖe kpakple mɔfialawo ɖeɖe, ẽ ɖe, be woakpɔ
nenem nuwo nadzɔ alesi wodzoe. Ema enye ƒe si va yi me.
282 Esia nye ƒe sia me, fifia azɔ. Yesu ɖeka ma si do ŋugbe ma la,
gblɔ bena, “Nyemagblẽ mi ɖi akpɔ o. Manɔ anyi kpli mi tegbe, gɔ̃ hã
vaseɖe xexeame ƒe nuwuwu.” Miexɔ esia sea?
283 Kpakple kpeɖodzi sia tɔgbe, kple nyateƒe si dzi woɖo kpee ale,
nyateƒe vavã la, seselelãme bubu ka míate ŋu ase tsɔwu alesi míele
fifia ɖeko wòle sigbe míadzo aŋɔ xɔa tame yi, akpɔ kɔkɔdzoe?
Ɖe míena xexeame nuwo le kpekpem ɖe mía dzi, ale gbegbe be,
afisi, míekpɔ nu vavã siwo nana agbe, eye woɖo kpe edzi be enye
nyateƒea?
284 Azɔ, dɔléla ɖesiaɖe si le afisia, ne miate ŋu axɔe ase be Amema ke
si na ŋugbedodo la, eye Ame ma ke si ɖe kpeŋui la ɖa le ŋutsuvi ma
dzi la, ame ma, Enye Mawu ɖeka ma ke si le afii fifi laa. Ne ɖe mate
ŋu aɖee ɖa le mia dzi la, mawɔe, gake nyemate ŋui o. Eya xe fe ɖe eta
na mi xoxo, eye nu ɖeka si wòle be miawɔ enye be miaxɔe se.
285 Nuka nenye be kpeŋui la ho na ŋutsuvi la, eye nyɔnu sue ma gblɔ
be, “Azɔ, nuka awu ɖo awɔ le eme?” Ɖewomahĩ esia mawɔ dɔ na ame
bubu o. Mikpɔea? Na eya ɖeɖeko, elabena eya wodɔe ɖa na. Naman
nyrɔ̃ ɖe tsi me zi adrẽ; gake ame bubu, si nyrɔ̃ ɖe tsi me la, ɖewomahĩ
magã le anyidɔ me o. Mikpɔea? Gake mide dzesii. Nusi Wògblɔ lae
nye nyateƒe, si dzi woɖo kpee, nyateƒe deblibo.
286 Azɔ míele megbe tsim na gbedoɖameta fli la yɔyɔ gɔ̃ hã. Mina—
mina míatɔ te esia ko le minuti ɖeka me.
287 Mína míabu tame. Esiae nye nusi ŋugbe Mawu doa? Ema anye
Gbɔgbɔ Kɔkɔe ŋutɔŋutɔ be wòawɔ numa. Esɔ gbea? Enyo, ameka
agblɔ be menye Gbɔgbɔ Kɔkɔe ye o? Eyae wònye. “Nye kple Fofonye
míele Ɖeka.” Gbɔgbɔ Kɔkɔe la nye Eyama Fofo. “Adzi vi. Nu Kɔkɔe
ma si ƒe fu wòfɔ la tso Gbɔgbɔ Kɔkɔe gbɔ.” Ekema, Gbɔgbɔ Kɔkɔe kple
Mawu nye Gbɔgbɔ ɖeka ma, eye Wònɔ Eyama me.
288 Eye milé ŋku ɖe nusi Wòwɔ esime nyɔnu la ka asi Eƒe awu ŋu,
esime Wòkpɔ ameha la henya woƒe susuwo la. Ɖe Nya la megblɔ,
bena, “Mawu ƒe Nya ɖana wu yi ɖaɖɛ nuevee sia nuevee, wònye
dzimesusuwo ƒe Ʋɔnudrɔl̃a oa”? Ɖe Eyama medo ŋugbe le Yohanes
Kɔkɔe ta 12 me, alo Yohanes Kɔkɔe 14:12 me, bena, “Amesi xɔ Dzinye
se la, dɔ siwo wɔm Mele la eya hã awɔe oa”? Alo, ɖe wòda ƒu kpɔa,
ke nukae nye nyateƒea?
289 Ekema Mawu le afisia. Ele afisia be yeada gbe le amesiame si
le xɔa me afii ŋu. Ele afisia be yeaɖe luʋɔ ɖesiaɖe si bu la. Eye
hafi mawɔ yɔyɔ va vɔsamlekpui gbɔ, abe alesi mese be mawɔe la,
mikpɔea, be mawɔ vɔsamlekpui gbɔ yɔyɔ sia la, mina míayɔ Eyama

ko. Ame nenie le mia dome gbe nu le eɖokui ŋu, alo agblɔ be, “Ne
mate ŋui la…” Ɖewohĩ amedzro aɖe anɔ afisia, agblɔ be, “Nyemekpɔ
takpekpea mawo ƒe ɖeke kpɔ o. Me—mese amewo gblɔna nenem
nuwo, gake nye—nyemekpɔe ŋutɔŋutɔ kpɔ o. Ado ŋusẽ nye dzi be
makpɔ Kristo ƒe Amegbɔnɔnɔ ŋutɔŋutɔ la na va dukɔ la dome eye
wòawɔ nu ma ke si Wòwɔ tsã.” Ado ŋusẽ wòa?
290 Mina míade míaƒe tawo to; nyati ɖeka. Ŋku sia ŋku nenɔ miamia.
Azɔ miɖe mɔ na Gbɔgbɔ, si dzea Nya la yome.
291 Azɔ, Fofo, mewɔ, nye ŋutete ɖesiaɖe si menya, Wòe nya nye dzi…
Menya nyuie be amesiawo le fu kpem le dzodzo sia te, eye womimi
ɖo, hele tsitrenu, gake wogbɔ dzi ɖi ale gbegbe. Mate ŋu asusui kpɔ
be ameha ma ƒomevie tsi tre ɖe tɔa to gbemagbe nɔ to ɖom Wò Esi
Ènɔ nu ƒom le tɔdziʋu me. Eye emegbe Ègblɔ na wo bena, “Mihe ʋua
ɖo tɔƒo ne miaɖi ɖɔ la.” Menye kpɔ ɖa be akpa aɖewo le afima mahã
o. Wole afima.
292 Eye nya xɔasi mawo si apostolo la gblɔ be, “Aƒetɔ, míeɖi tsa zã
blibo la katã gake míeɖe naneke o; gake, le Wò Nya la nu la míaɖi ɖɔ
la.” Eye esi woɖo to Wò Nya la, woɖe lã le agbɔsɔsɔ gãa ɖe, vaseɖe
esi woƒe ɖɔwo de asi vuvu me.
293 Aƒetɔ Yesu, ɖikeke mele eme be nyɔnu geɖewo gblẽ woƒe
nunyanyã ɖi gbemagbe ŋdi o, ŋutsu geɖewo dzo le woƒe agblewo
gbɔ, dzo le woƒe agbleme nukuwo gbɔ, tɔƒodelawo dzo le woƒe ɖɔwo
gbɔ, va se Mawu ƒe Nya o. Aƒetɔ Yesu, ne ɖe Èle afisia le ŋutilã ƒe
nɔnɔme me fiẽ sia la, ɖikeke anɔ ŋu be amesiwo aƒo ƒu la woasɔ
gbɔ wu amesiwo ƒoƒu, ɖe afisia fifia. Gake amesiawo xɔe se bena
Wò mèku o, bena Èfɔ tso amekukuwo dome, eye Èɖe Wò Nya ɖe go
helé Wò Nya me ɖe asi, Nya si mexlẽ fia wo tso Ŋɔŋlɔ kɔkɔeawo me
fiẽ sia la.
294 Eye abe alesi wotsɔ Biblia la na mía Aƒetɔ ɣeaɖeɣi, alo a—
Agbalẽŋɔŋlɔ lae, eye Wòxlẽ nu, eye Wòbɔbɔ nɔ anyi. Eye Wògblɔ
be, “Egbe sia wowu Ŋɔŋlɔ sia nu.”
295 Na be wòagava me ake, Aƒetɔ. Na wògava me ake bena egbe sia
tututu, zã sia me tututu, bena Ŋɔŋlɔ si mexlẽ la nawu nu dzro. Eye
mí katã míenɔ nu fiam, le kwasiɖa la katã me, bena eya enye nu la
ŋutɔŋutɔ si aɖo kpe nuwuwuɣi la dzi. Ekema míadzo esime dzi anɔ
míaƒe dziwo dzɔm.
296 ɖewohĩ ame geɖewo le afisia, Aƒetɔ, siwo Nèƒo nu na. Kpe ɖe mía
ŋu fiẽ sia be míanya Wò Nya la, Wò Nya si dzi woɖo kpee be enye
Nyateƒe. Na wòava me dzro, Fofo.
297 Eye esime míaƒe tawo le to, hena ɖokuimedzodzro, be madze
eme le mawunya gbɔgblɔ megbe. Azɔ mia dometɔ nenie le xɔa me le

afisia si menye Kristotɔ si wogbugbɔ gadzi vavã o? Azɔ, nàte ŋu dena
sɔleme, gake menye numa biam mele o. Ne èle…Ne mènye Kristotɔ
si wogbugbɔ gadzi o, gake èxɔe se be Yesu aɖe li si le agbe, Gbɔgbɔ
Kɔkɔe vavã aɖe, eye èdi be woaɖo ŋku ye dzi na Eyama fifia la, ɖe
nàlɔ̃ ko be, esime ta ɖesiaɖe bɔbɔ ɖe anyi azɔ, eye ŋkuwo le miamia
la, akɔ wò asi yi dzi ko na Eyama be, “Aƒetɔ, ɖo ŋku dzinyea”? Mawu
nayra wò. Mawu nayra wò, wò, wò. Mawu nayra wò. Mawu nayra
wò. Enyo ŋutɔ. Amebubuwo galia?
298 Azɔ, míesɔgbɔ le xexleme nu o. Gake, ɖe mienya bena, xexeamee
dina nu gãwo kple ame ƒe agbɔsɔsɔ gã mahã? Abe alesi míegblɔ nyitsɔ
fiẽ ene be, gbevivi bɔkɔ ma koe na hehe nyagblɔɖila la be wòdo eƒe
mo si wòtsyɔ̃ nui la ɖa.
299 Azɔ, miɖo xɔse ɖe Mawu dzi. Nɔvinyeŋutsu, nɔvinyenyɔnu, ɖo
xɔse ɖe Mawu dzi. Eye ne míaƒe, amegã Aƒetɔ Yesu dɔmenyotɔ la ava
afisia si Nya sia, si nye Eya Ŋutɔ ƒe Nya la, le ʋuʋu, ke aɖo kpe edzi
na mi bena Gbɔgbɔ Kɔkɔe sia, si ŋuti meƒo nu le la, nye Nyateƒe! Ate
ŋu anye be ètsaka le nu geɖewo me zi geɖe, gake esia fia ko be nu
Vavãtɔ aɖe li le afiaɖe. Ke ne Ewɔ esia la, madi tso gbɔwò be nàtso
akɔ wò asiwo dzi, ava, kpɔm, hena ɣeyiɣi aɖe.

Azɔ miate ŋu afɔ ta dzi.
300 Aƒetɔ Yesu, xɔ subɔsubɔ sia ɖe Wò asiwo me azɔ. Wò subɔla
menye. Eye mawunyagbɔgblɔ la katã…Nya ɖeka pɛ si tso Gbɔwò
la awu nusianu si míawo míate ŋu agblɔ le míaƒe agbeme ŋkekewo
me; Nya ɖeka pɛ ko. Na wòava azɔ, Fofo, esi metsɔ esia de asiwò
me, ɖaseɖiɖi mawo. Ènya be wonye nyateƒe, Fofo. Wòe nye Amesi
na esiawo. Eye womeda ƒu kpɔ o. Na neva me dzro, le Yesu Ŋkɔ
me. Amen.
301 Azɔ, ame nenie le afisia, si si gbedoɖameta gbalẽvi mele o, evɔ
wòle dɔ lém? Mikɔ asiwo dzi, afisiafi le xɔa me, siwo si gbedoɖameta
gbalẽvi mele o, eye wole dɔ lém. Esɔ gbe. Ke amesiwo si gbedoɖameta
gbalẽvi le la, mikɔ miaƒe asi ɖe dzi. Xexlẽme ɖeka ma ke kloe. Eye
ameawo katã tsaka.
302 Azɔ, ne makpɔ ameha la dzi la, gbã, ele be maɖi anukware le
Mawu ŋku me eye le…mi. Menya bena, mele afisia kpɔm be, xɔñye
aɖewo nɔ anyi ɖe dzogoe sia me le afisia. Nɔviŋutsu Noel, eƒe—
eƒe…kple Nɔvinyɔnu Jones, kple Nɔviŋutsu Outlaw, vinye, nɔviŋutsu
siwo le afisia, kple Nɔviŋutsu Moore. Nyemenya nɔviŋutsu sia o, gake
mekpɔe kpɔ le takpekpewo me, ɣeyiɣia ɖe va yi. Nyemate ŋu aɖo ŋku
nɔviŋutsu sia ƒe ŋkɔ dzi, hã o, gake menyae le ŋku me. Nɔvinyɔnu si
le afisia tututu, Nɔvinyɔnu Williams. Nɔvinyɔnu Sharrit si nɔ anyi

ɖe kɔna me. Amea ɖewo le keke megbe ɖaa siwo tso agbadɔa me le
Jeffersonville.
303 Le afisia tututu la xɔñye lɔlɔã tsitsi la nɔ anyi ɖi, exɔ ƒe blaasieke,
etso Ohio, eku ʋu to dukɔa katã me. Ke mele dzodzo ge ayi Afrika, eye
eya kple srɔã lɔlɔã biam be ɖe mate ŋu ayi Afrika kple yewo mahã.
Ebe, “Míaxe fe…” Ƒe blaasieke loo, nɔviŋutsu Germaniatɔ aɖe, medze
si Aƒetɔ la o. Esi megblɔ mawunya zã aɖe me la, eva le eƒe awu nyuitɔ
me, be wòanyrɔ ye. Ƒe blaasieke loo! Le esia godo la…
304 Mexɔe se be, oo, esia nye Nɔviŋutsu Waldrop kple Nɔvinyɔnu
Waldrop wonɔ anyi ɖe afisia. Azɔ, zi alesi ema kuɖe…kple Nɔviŋutsu
Borders. Azɔ, emae kuɖe eŋu.
305 Azɔ, mele woƒe ŋkɔwo yɔm. Azɔ, na mi amesiwo nyam nenema
la, migado gbe ɖa o. Mikpɔea? Mido gbe ɖa ɖe tanye. Mikpɔea?
306 Gake medi be mi amesiwo menyam o, eye mienya be nyemenya
mi o, Medi be miagblɔ le miaƒe dzi me be, “Aƒetɔ Yesu, mese woƒo nu
tso esia ŋu. Me—mese osɔfo sia xlẽ esia le Biblia me fiẽ sia. Meɖo to
ɖaseɖiɖi siawo, eye mese etɔgbe kpɔ, minyae, le ɣeyiɣi vovovo siwo
esia dzɔ. Ɖe míete ɖe nuwuwu ŋu nenema gbegbea, Aƒetɔ? Ɖe míete
ɖe eŋu nenema gbegbea?”
307 Miɖo ŋku dzi, esime dzesi ma va Sodom la, dzo fia du la, Yesu
tɔ asi edzi, gblɔ bena, “Abe alesi wònɔ…” Emae nye dzesi mlɔetɔ
si woxɔ doŋgɔ na du la ƒe tsɔtsrɔ.̃ Yesu gblɔ bena agava me ake le
Amegbetɔvi la ƒe vavaɣi tututu.
308 Azɔ, minya be esia nye nyeteƒe, alesie…Mawu, Mawu le ŋutilã
me! Ame nenie xɔe se bena Mawu ƒo nu na Abraham? Ɛ̃ ɖe. Enyo,
Biblia gblɔ be, “Elohim,” eyata, ema—ema, si nye dzi—dzi—dziƒo
kple anyigba Wɔla gã la, Amesi su le Eɖokui si. Eya wònye.
309 Nuka fiam Wòle? Enɔ amegbetɔ ƒe ŋutilã me, etsi tre ɖe afima ɖu
nyi ƒe lã, heno nyi notsi, eye emegbe ete ŋu bu vĩi. “Masrã wò kpɔ le
ɣeyiɣi si medo ŋugbe na wò la dzi.” Mikpɔea? Eyɔ eƒe ŋkɔ. Eye esi
wòtrɔ Eƒe megbe la, egblɔ be, “Afika Sara le?”

Ebe, “Ele agbadɔ me le megbe Wò.”
Egblɔ be, “Masrã wò kpɔ le agbe ƒe ɣeyiɣi me.”

310 Eye Sara gblɔ be, “Hmm, hmm,” le agbadɔ la me.
311 Egblɔ be, “Nukaŋuti Sara ko nu?” Miɖo ŋku dzi be, Biblia gblɔ be
enɔ agbadɔ la me le Eƒe megbe. Egblɔ be, “Nukaŋuti Sara ko nu?”

Sara gblɔ be, “Nyemeko nu o.”
Ebe, “Ẽ, èko nu tso.” Mikpɔea? Ele eteƒe.

312 Ame aɖe nɔ tsitre ɖe afima, Mawu ɖe Eɖokui fia le amegbetɔ ƒe
ŋutilã me. Yesu gblɔ be aganɔ nenema ke tututu le Amegbetɔvi la ƒe
vavagbe: Mawu le Eƒe Hamea me, wò, nye, hele Eɖokui ɖem fia. Azɔ,
nyɔnu sue aɖe nɔ anyi ɖe…
313 Esime Mawu nɔ Kristo me la, Exɔ Gbɔgbɔ la blibotɔe. Enye
Mawu. Nye la Eƒe subɔla ɖeka ko menye, eye miawo hã mienye
Eƒe subɔlawo. Míexɔ gbɔ—Gbɔgbɔ la ɖe—ɖe dzidzenu. Eya xɔ Esia
menye ɖe dzidzenu o. “Mawunyenye blibo la katã nɔ Eyama me ɖe
ŋutilã nu.” Le menye la, nunana suea ɖe koe li, eye le mewò la nunana
suea ɖe koe li, tso Eyama gbɔ. Gake, meka alesi gbegbe wòle sue o
la, Gbɔgbɔ ɖeka ma ke koe.
314 Azɔ, ne ema nye Mawu ƒe Gbɔgbɔ la, Awɔ Mawu ƒe dɔwo. Azɔ,
miedoa gbe ɖa gblɔna be, “Aƒetɔ Yesu, nyɔnu suea aɖe ka asi Eƒe awu
ŋu ɣeaɖeɣi.” Eye míegblɔna be…
315 Le Nubabla Yeyea me le afii la, egblɔ le Hebritɔwo me, ebena,
“Eyae nye Nunɔla Gã la fifi laa, si ŋu míate ŋu aka kple míaƒe
gbɔdzɔgbɔdzɔwo.” Ame nenie nya be Biblia gblɔ nenema? Negblɔ
be, “Amen.” [Ƒuƒoƒea gblɔ be, “Amen.”—Tala.] Kakaɖedzitɔe. Enyo,
ele be esia nanye nyateƒe.
316 Enyo, ne Enye eyama ke etsɔ, egbe, yi ɖe mavɔmavɔ me la, aleke
Wòaɖo eŋu na wòe? Nenema ke abe alesi Wòwɔ etsɔ si va yi, ne Enye
eyama ke egbe.
317 Azɔ, mido gbe ɖa miagblɔ be, “Aƒetɔ Yesu, na maka asi Wò awu
ŋu. Ke ale, Èna nunana suea ɖe Nɔviŋutsu Branham, be wòado ŋusẽ
mí. Ke eya menyam o. (Menɔ anyi ɖe keke megbe afii; eye le dzi
afisia; eye le gɔme afisia; kple afi ɖesiaɖe si menɔ…) Eya menyam
o, gake Wò la ènyam. Ke na makpɔ Wò Gbɔgbɔ gã la, Aƒetɔ. Menye
be ele be mawɔe ta o, gake bene wòakpe ɖe ŋunye ado ŋusẽm eye
ame mamleawo hã, elabena míexlẽe le Nya la me. Na maka asi Wò
awu ŋu, ekema Nàɖo eŋuti enumake. Na be wòazãm fiẽ sia, Aƒetɔ,
hena tameɖoɖo ma. Mafia ƒuƒoƒea katã bena Èkpɔtɔ le agbe.” Ɖe ema
manyo ŋutɔ ne Ewɔe oa?
318 Azɔ, minɔ gbe dom ɖa ko, mia ŋutɔwo, blewu. Nàgblɔ be, “Aƒetɔ,
na maka Wò awu ŋu.” Eye magblẽ ɖokuinye ɖe Wò Gbɔgbɔ si me,
ke ekema Gbɔgbɔ Kɔkɔe la awɔ nu mamlɛ. Elabena, azɔ, meƒo nu le
eŋu, ɖi ɖase, gake nyemagate ŋu awɔ wu ema o. Meɖo nye mɔa ƒe
nuwuwu.
319 Ɖeko melé ŋku ɖe ƒuƒoƒea ŋu, be makpɔ ne ma…ele be makpɔe,
minyae. Mise egɔme.
320 Le megbe le nye mia me, megbe ɖaa ke, le xɔ la ƒe domedome
yina ɖe megbe la, nyɔnu aɖe le gbe dom ɖa. Esusɔ vie wòaku, ne

Mawu mekpe ɖe eŋu o. Kansa le eŋu, eye kaŋsa la le eƒe no me. Oo,
megadae ƒu o dzro!

Kpe ɖe ŋunye, O Aƒetɔ.
Nɔvinyɔnu, ne nàxɔe se la! Oo, míatɔwo! Ele eda ge aƒu.
Aƒetɔ Yesu, kpe ɖe mía ŋu, míedo gbe ɖa.

321 Mary May. Yee ma. Ɖe míenye amedzrowo na mía nɔewo?
Nyemenya wò o. Wò hã mènyam o. Ɖe ema nye nɔnɔme la, eye nusi…
nusianu si wogblɔa nye nyateƒea? Ekema, xɔe se. Avɔ na wò. Amen.
322 Azɔ, viviti si nɔ eƒe tame la, zu kekeli. Kakaɖedzitɔe abe ŋutsuvi
ma ene la, kpeŋui la dzo ɖa le edzi. Mawu ma ke, Ɖeka ma ke si nɔ
anyiehe vewo me la, nye Mawu ɖeka ma ke le afii. Yi dzi nànɔ exɔm
se ko. Amen. “Ne nàte ŋu axɔe ase!”
323 Le afii la ele nyɔnua ɖe si nɔ anyi ɖe afisia le ŋgɔnye la tame.
Nane gblẽ le eƒe tume. Dzimeƒu gbadzɛ aɖee do go, le eƒe tume. Nyɔ—
nyɔnua metso afisia o. Etso Montana. Eŋkɔe nye Aƒenɔ Stubbs. Tsi tre,
xɔ wò dɔyɔyɔ le Yesu Kristo ƒe Ŋkɔ me.

Mele be nàtsi dzi o. Ɖe dzi ɖi.
324 Ame lolo me aɖe nɔ anyi ɖe afisia, le kpɔ yem, le wɔwɔm nenema.
Xɔe se. Nàkpɔ dɔyɔyɔ. Susume kawo ƒe dɔléle. Ne èxɔe se la, Mawu
ada gbe le ŋuwò.
325 Aƒenɔ la nyɔnumedɔ le eŋu. Xɔe se, ekema nàte ŋu akpɔ dɔyɔyɔ.
Heyi aƒeme, eye ɖo xɔse ɖe Mawu dzi. Nukaŋuti megblɔ be trɔ yi
aƒeme ɖo? Ele be nàtrɔ yi ɖe New Mexico, be nàyi afima, Aƒt. kple
Aƒn. Watkins. Azɔ, ènya be nyemenya ye o. Amen.
326 Nyɔnu si le megbewò tututu, si abivɔ̃ le ata na, Aƒenɔ Brown. Ɖe
nàxɔe se be Mawu ada gbe le ye ŋua? Ewɔ abe ètsɔ ɖe le eme kakaka.
Azɔ, ènya be nyemekpɔ ye kpɔ le nye agbe me o. Ele mia me ata ŋu.
Azɔ, xɔe se kple wò dzi blibo, nàkpɔ dɔyɔyɔ.
327 Aƒenɔ si le agbagba dzem be yeaʋa, eye ƒunukpeƒedɔ le eŋu.
Eblae, eteƒe mekɔ o. Aƒn. Fairhead, xɔe se kple wò dzi katã, eye nàkpɔ
dɔyɔyɔ. Azɔ, ènya be nyemekpɔ ye kpɔ le nye agbe me o. Ema la, oo…
[Nɔvinyɔnu la gblɔ be, “…mekpɔ dɔyɔyɔ kpɔ tsã. Mekpɔ dɔyɔyɔ kpɔ
tsã, eye menya be Ayɔ dom.”—Tala.] Amen. Ẽ ɖe.
328 Èxɔe se kple wò dzi katã azɔa? Azɔ, nuka Wòawɔ? “Aɖe tso
nusiwo megblɔ na mi la me, eye wòafia nusiawo mi. Eye emegbe
Afia mi nusiwo ava va me la.” Mikpɔ nusi medi be magblɔa? Ɖe miexɔ
Edzi sea?

Azɔ mina míagabɔbɔ míaƒe tawo ake.

329 Azɔ, mi amesiwo nya bena ne miedzo le agbe sia me fiẽ sia,
bena mianɔ…miava nɔ…miatsrɔ̃ la, miekpɔ gbugbɔgadzi o. “Ne
womegbugbɔ amea ɖe dzi o la, mate ŋu akpɔ Fiaɖuƒe la gɔ̃ hã o.”
Nukata miava afisia tututu o mahã? Mitɔ te ɖe afisia eye mina míado
gbe ɖa ɖe mia ta, le afisia tututu, le minuti ɖeka me ko. Ɖe mialɔ̃ ava
Gbɔgbɔ sia ƒe Ŋku me fifi laa?
330 Miegale naneke kpɔ ge si adzɔ anye gã wu vaseɖe esime miakpɔ
Aƒetɔ la Nava o. Azɔ, miɖo ŋu esia dzi ko. Kakaɖedzitɔe menya nusi
ŋu mele nu ƒom le, ne menye nenem o la Matsɔ subɔsubɔdɔ la ana o.
Migana wòato mia ŋu azɔ o. Ɖe mieɖo mo vevia?
331 Ɖe mialɔ̃ ava? Ne mielɔ̃ o la, ekema, ele, mi kple Mawu, dome.
Nyemeɖi fɔ o. Meklɔ nye asi ɖa le mia katã miaƒe ʋu me, elabena
megblɔ Nyateƒe la na mi. Meɖe gbeƒã Nya la na mi. Megblɔ amesi
Wònye la fia mi. Eye Eyama, esime Wòva la, Eɖo kpe nusi Wònye
tsã la dzi; eye Wòɖe mɔ be maɖo kpe nusi Wònye fifia la dzi. Enye
eyama ke abe alesi Wònɔ tsã ene. Mixɔ edzi sea?
332 Ekema dɔléla nenie le xɔa me fifia, ame bubu aɖe le afisia le dɔ
léma? Mikɔ miaƒe asi yi dzi.
333 Azɔ mida miaƒe asiwo ɖe mia nɔewo dzi, eye mina míado xɔse ƒe
gbe ɖa ɖe mia ta.
334 Azɔ medi be mabia mi nane, blewu. Ne Mawu, ne Mawu ate ŋu
ava ahawɔ nukunu ma la! Nukunu nye nane si gɔme womate ŋu aɖe
o. Azɔ, ne miedi be miabia nya amea ɖe le amesiwo le afisia dome
la, miheyi ɖabia wo se, ɣesiaɣi le afisiafi. Mikpɔea? Miɖo ŋku dzi
ko be, Mawu ye. Esia si le afisia la nye ŋutega suewo ko. Ameka—
ameka, nukae le esia wɔm? Enye miawo, ŋutɔ. Miawoe nye amesiwo
le numa wɔm.
335 Mikpɔea, esime nyɔnu ma ka asi Eƒe awu ŋu la, Egblɔ be, “Ŋusẽ
do go le Menye.” Gake esi Fofo la ɖe fia Eyama hefia Nui kuɖe Lazaro
ŋu, eye Wòdzo yi didiƒe hegagbɔ, va fɔ Lazaro tso amekukuwo dome
la, Megblɔ kura be “ŋusẽe o.” Ema nye Mawu si le Eya Ŋutɔ ƒe nunana
la ŋudɔ wɔm, eye ekemea enye nyɔnua si le Mawu ƒe nunana zãm.
336 Menye nyee nye Mawu ƒe nunana o. Yesu Kristo enye Mawu
ƒe Nunana. Nunana aɖe ko Wòtsɔ nam, be wodzim le nɔnɔme ma
me, kpakple alɔm̃e dzitsinya kple ŋute dzitsinya (dzitsinya gbãtɔ)
ɖedu. Mele be nàyi alɔ̃ me o; ɖeko nàkpɔe. Gbɔgbɔ Kɔkɔe ava alɔm̃e
dzitsinya la dzi abe alesi ko Wòva dzitsinya gbãtɔ la dzi ene. Ne
eva wò alɔm̃e dzitsinya dzi la, nàku gbɔgbɔme drɔẽ. Ne eva tɔnye
dzi la, nyemaku drɔẽ o. Ɖeko makpɔ afima akpɔe. Mikpɔea? Ke, ɖe
wodzi mí, màte ŋu awɔ ɖokuiwò bubue o. Wodzi wò ɖe nɔnɔme ma
me. Mikpɔea? “Nunanawo kple yɔyɔwo li dzimetɔtrɔ manɔmee.” Be

woawɔ nuka? Be wòaɖe Yesu Kristo ɖe go. Enye eyama ke etsɔ, egbe,
yiɖe mavɔmavɔ me.
337 Esi mieda miaƒe asiwo ɖe mia nɔewo dzi la, meka ɖe dzi be miatsɔ
miaƒe dziwo de Mawu ƒe dzikpɔkpɔ te fifi laa, “Aƒetɔ, dzro menye. Ɖe
xexemenuwo na be mezu gblɔdɔ akpa, Bena meda gaƒoƒo gã sia si va
le yiyim la ƒua?”
338 Minya bena, nenema wònɔna ɖaa. Eyina to hamea me, eye
womenyanɛ o. Ema enye ŋutinya. Migana wòato mia ŋu ayi o,
xɔñyewo, be miagakpɔ Nya si dzi woɖo kpee, gaɖo kpe dzi, akpɔ
Mawu ƒe Nya la woaɖee ɖe go o, eye Yesu Kristo ƒe Amenyenye la
ŋutɔ ava tẽ le dukɔ sia dome ahawɔ pɛpɛpɛ abe alesi Wòwɔ tsã ene.
339 Fofo Dziƒoʋĩtɔ, mese le menya azɔ, Aƒetɔ, bena Wò Nya woxlẽ.
Mena ɖaseɖiɖi la. Gbɔgbɔ Kɔkɔe ɖi va heɖo kpe Nya ma dzi kple
ɖaseɖiɖi la hã dzi. Azɔ ele amewo ƒe asi me, Aƒetɔ. Ele woƒe ata dzi.
Nu bubua ɖeke meli meganya agblɔ o. Eye nyemenya nu bubu si Èŋlɔ
ɖe Nya la me bena, Yeawɔ o, elabena Eyɔ dɔ amewo xoxo. Ɖeko wòle
be woana be woaxɔ se. Eye Èle nusia tɔgbe wɔm, ke aleke míagate ŋu
ake ɖii? Aleke míate ŋu aɖe mɔ na Satana be wòawu míaƒe dzitsinya?
340 Satana, meɖe dɔyɔyɔ sia gblɔ ɖe amesiawo dzi, hele gbɔgblɔm
na wò be, “Meɖe gbe na wò, le Aƒetɔ Yesu Kristo ƒe Ŋkɔ me, be nàdo
go le afisia. Do go, le Yesu Kristo ƒe Ŋkɔ me, eye ɖe asi le amesiawo
ŋu woayi.”
341 Azɔ, ne miexɔ Edzi se la, mitso ɖe miaƒe afɔwo dzi. Miexɔe sea?
Ekema mitso ɖe miaƒe afɔwo dzi ne míatsɔ kafukafu na Mawu. Mitso
eye mixɔe se. Migake ɖi azɔ o.
342 Le Yesu Kristo ƒe Ŋkɔ me, na be Gbɔgbɔ Kɔkɔe la nahe dzidzɔ,
ŋusẽ, tsitretsitsi, kple Agbe vɛ na dukɔ sia, Aƒetɔ.
343 Mitsɔ kafukafu na Eyama azɔ, eye miyra Eƒe Ŋkɔ kɔkɔe la. Míelɔ̃
Eyama. Míekafu Eyama. Míesubɔ Eyama Mavɔ Tɔ la, si nu amea ɖeke
mede o, Mawu gbagbe la ƒe Vi. Le Eƒe Ŋkɔ me, mixɔ Eyama. Ele afisia.
Amen. 

